Муниципаль гомумбелем бирү учреждениясе

"Арча җиденче номерлы гомумбелем бирү мәктәбе"

10нчы сыйныфта

Тукай дәресләре

(Милли мәктәпнең  татар төркеменең 10нчы сыйныфы өчен татар әбәбиятыннан дәрес эшкәртмәләре)
Төзеде: Арча җиденче номерлы урта мәктәбенең югары категорияле татар теле һәм әдәбият укытучысы Файзуллина Алсу Мостафа  кызы. 

Рецензентлар: Һадиуллина Ф.М. – Арча өченче номерлы урта мәктәбенең, Бариева Г.К. – Балтач районы Алан урта мәктәбенең югары категорияле татар теле һәм әдәбияты укытучылары. 
Арча 2011
Аңлатма язуы

«Габдулла Тукай – шәхес буларак та, иҗаты белән дә күпьяклы, тирән фикерләүче һәм сизгер җанлы әдип. Ул – бай, үткен телле, җәмгыятьтәге бозыклыкны фаш итүдә үз чорының тиңсез сатиригы һәм күңел җылысы белән елмайта алучы “татар галәменең оста юмористы»

                                                                                   Ф.Әмирхан

Бөек шагыйрь Г.Тукайның тормыш юлы һәм иҗаты һәр класста диярлек карап үтелә.

X класста Г.Тукайны  өйрәнүгә программа нигезендә 7сәгать вакыт бирелә. Шагыйрьнең тормыш юлын өйрәнгәндә , алдагы класста алган белемнәргә таянып, өстәмә материал бирелә. Г.Тукайны шагыйрь буларак кына түгел, прозаик, тәрҗемәче, тәнкыйтьче һәм фольклорчы буларак өйрәнелә.

Түбәндәгеләргә игътибар ителә:

1. Әдипнең үзенчәлеге.

2. Халык тормышы белән бәйләнеше, үзе яшәгән чорга мөнәсәбәте.

3. Җәмәгать тормышына һәм әдәбият өлкәсенә керткән яңалыгы.

Укучыларны Г.Тукайның  тормыш юлы һәм иҗатын өйрәткәндә, дәрескә әзерләнгәндә укытучы материалны өйрәтү алымнары турында уйланырга тиеш. Укучыларның белем дәрәҗәләреннән чыгып, мәсәлән, лекция, әңгәмә, дәреслек белән эшләү, тестлар эшләү һәм башка алымнарны кулланырга мөмкин. Шулай ук дәрестә төрле техник чаралардан (магнитафон, компьютер һ.б.) куллануда зур ярдәмгә килә һәм дәресләрне нәтиҗәле итеп үткәрергә булыша.

Бөек шагыйрь Г.Тукайның быел 120 еллык юбилее. Мәктәптә бу уңайдан бик күп эшләр эшләнелде:

1. Г.Тукай ның аяныч балачагы турында тәрбия сәгатьләре.

2. Әсәрләренә рәсем конкурсы.

3. Җырларына конкурс.

4. “Тукай- халыкның үз баласы” исеме астында инша конкурсы.

5. Яшь иҗатчылар конкурсы.

6. Китап укучылар конференциясе.`һ.б.

Киләчәктә бик зур эчтәлекле әдәби музыкаль кичә үткәрергә җыенабыз.

X класста татар әдәбиятыннан дәресләрнең тематикасы:

          1.Тормыш баскычлары.- 1сәг.

          2.“Тукае булган халык бик бәхетле ул” (М.Кәрим) – 1сәг.

          3.Г.Тукай иҗатында фольклор традицияләре.- 1сәг.

          4.Тукай һәм музыка. – 1сәг.

          5.Тукай – тәнкыйтьче.- 1сәг.

          6.Г.Тукай һәм башка әдәбият. – 1сәг.

7.Шагыйрь Зиннур Мансуровның “Ике яклап янган шәм” исемле  

мәкаләсе буенча конференция.- 2сәг.

          8.“Тукай – халыкның үз баласы” 

(бәйләнешле сөйләм телен үстерү дәресе)-2сәг.

          9.“Тукай – халык күңеле көзгесе” (“Йолдыз сәгате”-уен-кичә)

Төзелгән программа түбәндәге максат һәм бурычларны үз эченә ала:
1. Татар әдәбиятын өйрәнүгә кызыксыну, омтылыш, эзләнергә теләк уяту, үз милләтеңә, әдәбиятыңа  мәхәббәт тәрбияләү.
2. Бөек шагыйрь Габдулла Тукайның тормыш юлы һәм иҗаты буенча мәгълүматлылык булдыру.
3. Балаларда аралашу компетенциясе булдыру, әңгәмәләр кора белергә, аралашканда тел чараларыннан урынлы файдаланырга өйрәтү.
4. Телдән һәм язма сөйләм осталыгы һәм күнекмәләре булдыру.
Тема:  Тормыш баскычлары

Массат: Бөек шагыйрь Г.Тукайның тәрҗемәи хәле турында        

                   моңарчы алган белемнәрне искә төшереп,           

                   гомумиләштерү. 

                  Яңа фактлар белән таныштыру. 

                 Г.Тукай иҗатының һәм тормыш юлының        

                 әһәмиятен аңлату.

Җиһазлау:Г.Тукай портреты;

                    “Тукай – якты йолдыз!”-стенд;

                  Г.Тукай китапларыннан күргәзмә;

                    Компьютер, магнитафон, касета “Сабыйга”;

Материал: “Габдулла Тукай”(томлыклар);

                          А.Ф.Заһидуллина,Ә.М.Закирҗанов, Т.Ш.Гыйләҗев

                             “Татар әдәбияты. Теория.Тарих”;

                        Әдәбият дәреслеге (122-131нче битләр)

                              Тукай турында истәлекләр

Дәрес планы:

I. Оештыру өлеше.

1. Укучыларның дәрескә әзерлекләрен тикшерү;

2. Китап-дәфтәрләрен барлау.

II. Актуальләштерү.

1. Үткән материалны кабатлау. Кросворд чишү.

III .  Яңа белем һәм күнекмәләр булдыру.

1. Г.Тукай һәрвакыт халык йөрәгендә.

2. “Исемдә калганнар” истәлеге буенча Г.тукайның тормыш юлының кайбер моментларын искә төшерү.

а). Үксезлек.

б).Сабый тормышында караңгылык һәм яктылык.

в). Габдулла – халык баласы.

3. Компьютер һәм диопроектор ярдәмендә Г.Тукайның тормыш юлыннан истәлекләр тыңлау, карау. (мультимедийный CD-диск “Г.Тукай” буенча)

Укучылар дәфтәрләренә хронологик таблица төзиләр.

IV. Алган белем һәм күнекмәләрне ныгыту.

1. Дәреслектәге “Салдың безне ак юлга” исемле материалны укып-анализлау.

   а) сорауларга җавап бирү:

- Әти-әнисез калган малайны өйдән-өйгә, авылдан-авылга, шәһәрдән-шәһәргә йөртмәскә мөмкин булганмы?

- Малай Кырлайда төпләнеп калган булса, шагыйрь булып җитлегер идеме икән? Шагыйрь булу өчен нинди шартлар булырга тиеш?

- “Чын талантка һәм намуслы кешегә дөньяда яшәве читен” дигән фикер белән сез килешәсезме? Карашларыгызны дәлиллшгез.

2. Компьютерда тест эшләү.

V. Йомгаклау.

1. Укучыларның белемнәрен бәяләү.

2. Өй эше бирү.

Г.Тукайның истәлек һәм юлъязмаларын укырга.

Истәлекләр белән танышкач, Сез Г.Тукайны кеше буларак ничек итеп күз алдына китерәсез? “Хәтер төеннәре”н тутырырга (Үрнәк бирелә)

Дәрес барышы:

II.  Оештыру өлеше.

1. Укучыларның дәрескә әзерлекләрен тикшерү;

2. Китап-дәфтәрләрен барлау.

II. Актуальләштерү.

1. Үткән материалны кабатлау. Викторина сорауларын чишү.

· Заһидә Бурнашеваның псивдонимы? (Гыйффәт туташ)

· “Революция заманы” шигыренең авторы? (Н.Думави)

· М.Гафури шигыренең исеме ничек? (“Шатлык”)

Әй, кәлам! Шатлык белән караңны түк,

Тәбрик итеп милләтемә язам мәктүб.

Һәр җәһәттән хөрриятләр ачылганга,

Бу көндә хәсрәтемнән шатлыгым күп.

· “Халкым өчен” шигыренең авторы? (Ш,Бабич)

· Реалист һәм романтик шагыйрь? (С.Сүнчәләй)

          2. Дәрескә максат кую.

Укытучы. Бүгенге дәрестә без татар әдәбиятының гаҗәеп үзенчәлекле игелекле заты Г.Тукайның тормыш юлы турында сөйләшербез.

III .  Яңа белем һәм күнекмәләр булдыру.

1. Г.Тукай һәрвакыт халык йөрәгендә.

Укытучы. Үзенең исеме һәм иҗаты белән милли тарихтан, үзен тудырган халыкның барлык культура мирасыннан берничек тә аерып булмый торган бөек язучылар, шагыйрьләр бар. Үз халкының гасырлар аша килгән иҗади талантын үлмәс әсәрләрдә чагылдырып калдырган татар халык шагыйре Г.Тукай да әнә шундыйлардан.

Г.Тукай – татар әдәбияты күгендә янган якты йолдызларның иң зурысы. Ул калдырган иҗат мирасы һәм андагы рухи яктылык – безнең мактанычыбыз һәм горурлыгыбыз. Аның исеме һәм язмышы культурабыз тарихының үткәне, бүгенгесе һәм киләчәге белән мәңгегә бәйләнгән. Г.Тукайдан башка татар культурасының һәм сәнгатенең 20нче йөздәге үсешен күз алдына китерүе дә мөмкин түгел.

Сөекле шагыйребезнең исемен телгә алуга, үзеннән-үзе аның “Исемдә калганнар” дигән әсәре хәтергә килә. Шуларга менә бу юллар өстәлә:

“Азмы какканны вә сукканны күтәрдем мин ятим?!

Азрак үстерде сыйпап киң маңгаемнан милләтем.”

2. “Исемдә калганнар” истәлеге буенча Г.тукайның тормыш юлының кайбер моментларын искә төшерү.

а) “Үксез бала идем...” 

Укытучы. Г.Тукай өлешенә төшкән мәшәкатьләр, авырлыклар шактый. Аларны бернинди үлчәүгә салып булмас иде. Аның исеме – ятимлек, халыкча әйтсәк – үксезлек . Биш айдан әтисез калган Габдулланың бердәнбер якын кешесе булган әнисе дә дөнья куя. Ятимгә дөнья тарая, билгесез язмыш аны нинди дулкыннарда гына айкамый!

  Баланың Шәрифә карчыктагы хәле рәхимсезлек һәм җан өшеткеч газап белән тулы...

Укучы.(“Исемдә калкалганнар” әсәреннән өзек укып күрсәтә)

Мин кыш көннәрендә төнлә яланаяк, күлмәкчән көенчә тышка чыгам икән дә, бераздан, өйгә кермәкче булып ишеккә киләм икән. Кыш көне авыл ызбаларының ишекләрен ачмак, балага түгел, шактый үсмер кешеләргә дә мәшәкать вә көч булганлыктан, табигый, Мин ишекне ача алмыйм вә ишек төбендә аякларым бозга ябышып катканча көтеп торам икән.

Карчык исә үзенең: «Кадалмас әле, килмешәк!» — дигән «шәфкатьле» фикере илә мине үзе теләгән вакытта орыша-орыша кертә икән...

Биредә ике-өч яшьлек баланың үксезлек хәлен татуы әйтелә.

Укытучы. Өчиле бабасындагы борчулар да шуңа ялганып китә.Моны шагыйрьнең үзеннән дә үткенрәк әйтеп булмас. 

Укучы. (Өзек укып күрсәтә)

      Менә шул фәкыйрь вә шуның өстенә әллә ничә авызлы булган семья эченә мин ятим бала булып килеп кергәнмен.

       Үги әбинең алты күгәрченнәре эчендә мин бер чәүкә булганга, мине җыласам — юатучы, иркәләним дисәм — сөюче, ашыйсым-эчәсем килсә кызганучы бер дә булмаган,   мине   эткәннәр   дә   төрткәннәр.

        Бу семья эчендә фәкыйрьлек шул дәрәҗәгә җиткән булырга кирәк ки, мин хәзер дә булса бабайның күрше баерак авыллардан икмәк сыныклары теләнеп алып кайтканын   исемдә   тотамын.

      Шул рәвешчә көннәр үткән, мин монда торганда чәчәк белән дә авырганмын, башка әллә нинди хәстәлекләр дә күргәнмен, тәмам зәгыйфьләнгәнмен.

      Бу гаиләдә һәммәсе (бер җитеп килә торган Саҗидә исемле кыздан башкасы) минем авыруыма: «Ичмасам, чәнчелсә, бер тамак кимер иде»,— дип кенә караганнар.

Укытучы. Бу хәлләрнең тагын да аянычлырагы – нәни Габдулланың казан базарында сатылуы. Ямщикның йөрәккә төшә торган тавышы әле дә колакка ишетелгәндәй була.

Укучы. (өзек укый)

         Ни күрсәм дә күргәнмен, ни булса да булган — һәр ничек мин бу семьяга сыймаганмын. Бер көнне бабай, уги әбинең киңәше илә булырга кирәк, авылымыздан Казанга бара торган бер ямщиккә мине утыртып, Казанга   озаткан.

       Ямщик Казанга килеп җиткәч (безнең авыл Казаннан 60 кына чакрым), Печән базарында: «Асрарга бала бирәм, кем ала?!»—дип кычкырып йөргәндә, халык арасыннан бер кеше чыгып, мине ямщиктән алган.

     Ул мине мөддәтсез бер асрау бала итеп өенә алып кайткан.

б)Сабый тормышында караңгылык һәм яктылык.
Укытучы. Тормышта якты һәм караңгы күренешләр гел алмашынып торалар. Күрәсең, яшәү үзе капма-каршылык киеренкелеге белән дәвам итә. Кеше язмышы да бөтенәеп кенә бармый, анда каршылыклар, мәшәкатьләр тулып ята.Кемгә ничек, язмыш Габдуллага хикмәти хәлләр, ачы кыенлыклар, аз-аз гына сөенечләр хәзерли. Өчиле мәшәкатеннән котылганнан соң, әнкәсе янына Саснага баруы нәни Габдуллага бетмәс-төкәнмәс куаныч китерүен онытмый шагыйрь. Бер мизгеллек шатлык та ачлыктан арыган балага канатлар куя. Әмма бу яктылык озакка бармый, әнисенең үлеме аңа караңгылык пәрдәсе булып каплана. Бу турыдагы язма күңелләрне нечкәртә, фаҗиганең зурлыгы йөрәкләрне тетрәтә.

Укучы. (Өзек укый)

           Саснага барып җиткәнмен. Ничек, ни рәвеш бардым, мине кемнәр каршылады — анысын белмим; ләкин үги әтиемнең мине сөюе, миңа чәй янында кәрәзле балны ак күмәчкә ягып бирүе, минем шунда куанганнарым, биш минутлык төш шикелле генә, әле дә булса хәтеремдә.

         Ләкин бу рәхәт бик озакка бармаган. Минем анам бу муллада бер ел кадәрме, күпмедер торгач, белмим, нинди   авырудандыр   вафат   булган.

        «Булган», «булганмын», «мине шулай иткәннәр» дип язуымны, билгеле, ул яшьтәге сабыйларның хәтерләрендә бик мөәссир булмаса, сирәк дәкыйкаләр генә калканлыгыннан   гынадыр   дип   уйлыйм.

         Шуның өчен мин монда әнкәмнең җеназасын күтәреп алып киткәннәрен сизгәч, яланаяк, яланбаш хәлемдә, капка астыннан үкереп җылый-җылый җөгереп чыгып:   «Әнкәйне   кайтарыгыз, әнкәйне   бирегез!» — дип, шактый гына җир мәет күтәрүчеләрдән калмый барганымны хәзер дә хәтерләвемне  язамын.

Укытучы. Киң сахрадан атка утырып Кырлайга бару Габдулла өчен бәхет кояшы булып тоела. Чөнки Өчиле газабыннан иркенгә чыгу – кинәт елмайган яктылык ул.


“Әгәр уйный торгач тирләсәк, хәзер үзебезнең ындыр артындагы кечкенә генә инешкә төшеп, шуннан әллә-ничәшәр сәгать чыкмыйча коенып, күлмәк-ыштаннар илә  вак балыклар сөзеп ята идек. Күңелле чаклар!”- дип, яратып, сагынып яза Г.Тукай. Әмма бала шатлыгы озакка бармый, аңа крестьян тормышындагы көтелмәгән хәлләр үксез күңелне кимсетерлек яра әзерли.Сәгъди абзый гаиләсендә Садриның тууы Габдуллага карата тискәре караш тудыра.

         “ Бу бала тугач, әтинең мине сөюе әүвәлгечә бөтен калса да, әни миңа, эш кушарга кирәк булмаса, сүз дә дәшмәс булды, шөйлә ки, мин үз өлешемә төшкән аз гына   мәхәббәттән   дә   коры   калдым.

         Җитмәсә тагы теге аксак кыз да: «Үз энем! җан энем!» —дип, Садрины, җүри мине кәефсезләндерер өчен, сөйгән була иде.”

 Күрәсең, тормыш низагларын хәтер онытмый. Шагыйрь булгач та, Тукай бала чакның яктысын һәм караңгысын язмыш сабаклары итеп укучыга җиткерә.

б)  Тукай- халык баласы.

Укытучы. Габдулла кече яшьтән халык белән бергә атлый, аның аз-маз шатлыгын да, кайгысын да уртаклашып үсә. Ул – халык баласы. Иң авыр чакларда нәни Габдуллага туган халкы үз җылысын бирә, аны үз канаты астына ала. Ачы язмыштан  тартып алучы әти булганы – Мөхәммәтвәли, әнисе Газизә Тукай күңеленә бала куанычын бирә, бу тормыш аңа еракта калган рәхимле кешеләрнең изгелеге, яктылык ачылган кыйбла булып күренә. Күзләре яшәргән әтисенең: “Син әле теремени?” – дип кулларын җәеп килүен шагыйрь оныта алмый. “Әни мине ләгәнгә утыртып юындырды, яхшы кәләпүш, бер тире чалбар кидерде”, - дип язуында туган халкына рәхмәте дә, мәрхәмәтле йөрәгенә соклануы да бар. Габдулла кем белән генә очрашмасын, аңа кешенең ярдәме генә түгел, тирән мәхәббәте һәм хөрмәте дә сизелеп тора. 

3. Компьютер һәм диопроектор ярдәмендә Г.Тукайның тормыш юлыннан истәлекләр тыңлау, карау. (мультимедийный CD-диск “Г.Тукай” буенча)

Укучылар дәфтәрләренә хронологик таблица төзиләр.

IV. Алган белем һәм күнекмәләрне ныгыту.

1. Дәреслектәге “Салдың безне ак юлга” исемле материалны укып-анализлау.

   а) сорауларга җавап бирү:

- Әти-әнисез калган малайны өйдән-өйгә, авылдан-авылга, шәһәрдән-шәһәргә йөртмәскә мөмкин булганмы?

- Малай Кырлайда төпләнеп калган булса, шагыйрь булып җитлегер идеме икән? Шагыйрь булу өчен нинди шартлар булырга тиеш?

- “Чын талантка һәм намуслы кешегә дөньяда яшәве читен” дигән фикер белән сез килешәсезме? Карашларыгызны дәлиллшгез.

2. Компьютерда тест эшләү.

Г.Тукайның тормыш юлы һәм иҗатына багышланган тест №1.

1. Г.Тукайның  туган елы ?

а) 1901

б) 1891

мв) 1886

г) 1885

2. Уральск шәһәренең элекеге исеме ?

а) Җәйлек 

б) Җаек

в) Җиләк

г) Җантимер

3. Г.Тукай кайсы авылда туган ?

а) Кушлавыч

б) Өчиле

в) Сосна

г) Кырлай

4. Г.Тукайның автобиографик повесте исеме?

а) “Исемдә калганнар”

б) “Хәтирәләре”

в) “Исемдәгеләр”

г) “Габдулла Тукай”

5. Тукайның әти-әниенең исеме?

а) Шәмсенур , Гайнулла 

б) Мәмдүдә, Гайнулла 

в) Мәдинә , Котбетдин 

г) Мәмдүдә, Мөхәммәтгариф

6. Г.Тукайның туган көне?

а) 26 нче апрель

б) 25 нче май

в) 16 нче апрель

г) 8 нче март

7. Кичүчат, Өчиле, Сосна авыллары Татарстаның кайсы районнарына керәләр ?

а) Арча 

б) Балтач

в) Җаек 

г) Казан

8. Тукай ничә яшьтә ятим кала?

а) 5

б) 4

в) 6 ай

г) 3

9. Өчиледә Г.Тукай кемнең кунычына эләгә?

а) Газизә апасына

б) Сәгъди абзыйга

в) Усал карчыкка

г) Бабасының ишле гаиләенә 

10. Кырлай авылы белән кайсы кеше бәйле?

а) Мөхәммәтвәли

б) Сәгъди

в) Габдулла

г) Мотыгый

11. Печән базары кайда урнашкан?

а) Җаекта 

б) Казанда 

в) Арчада

г) Сарытауда

12. Тукай Җаекта нинди мәдрәсәдә укый?

а) Мөхәммәдия 

б) Госмания

в) Мотыгыя

г) Хөсәения

13. Тукайның иң беренче эшләгән эше?

а) хәреф җыючы

б) хәлфәлек

в) мөхәррир

г) сатучы

14. Тукай кайсы газета-журналда эшләми, язмый?   

а) “Әлгасрелҗәдид”

б) “Уклар”

в) “Сөембикә”

г)“Фикер”

15. Бу журнал-газеталарның кайсысы сатирик? 

а) “Фикер”

б) “Уклар” 

в) “Шура”

г) “Әлгасрелҗәдит”

16.Тукай Казанга кайчан килә?

а) 1907 нче елның көзендә

б) 1907 нче елның язында

в) 1907 нче елның кышында

г) 1906 нче елда

17. Тукайның Казанга килүе кайсы шигырендә тасвирлана?

а) “Китмибез”

б) “Пар ат”

в) “Милли моңнар”

г) “Шүрәле”

18. “Шүрәле” поэмасыда кайсы авыл турында сүз бара? 

а) Сосна 

б) Кырлай 

в) Кушлавыч

г) Өчиле

19. Казанда Тукай “Әл-ислах” газетасында эшли. Ул газетаы кем җитәкли?

а) Галиәскар Камал

б) Гаяз Исхакый

в) Камил Мотыйгуллин

г) Фатих  Әмирхан

20. 1908 елны Г.Камал  белән  Тукай нинди журнал чыгара башлыйлар?

а) “Яшен”

б) “Ялт-Йолт”

в) “Вакыт”

г) “Мөхбир”

21. “Ялт-Йолт”,  ”Яшен” , “Уклар”-бу журналларны нәрсә берләштерә?

а) алар барысы да сатирик

б) бер үк елны чыга башлыйлар

в) аларның мөхәррире Тукай була

г) бернәрсә дә берләштерми

22. Дәвам итегез “Печән базары ...”

а) яхуд иске Кисекбаш

б) яки Кисекбаш

в) яисә яңа Кисекбаш

г) яхуд яңа Кисекбаш

23. 1911-1912 ел. Тукай кайларга сәяхәт итә?

а) Мәскәү,Петербург, Җаек

б) Петербург,Әстерхан, Җаек

в) Әстерхан, Петербург,Уфа

г) Уфа, Мәскәү, Сарытау

24. “Милли моңнар” шигыренә нинди көй көйләнә?

а) “Әллүки”

б) “Кара урман”

в) “Зиләйлүк”

г) “Сөй гомерне.”

25. Тукай премиясе ничә елга бер бирелә?

а) 2

б) 3

в) 1

г) 4

26. Г.Тукай турында биографик әсәр язган галим-язучы?

а) Фатих Әмирхан 

б) Ибраһим Нуруллин

в) М.Гайнетдин 

г) Җамал Вәлиди

27. Тукайны кечкенә чакта ничек атыйлар?

а) Габди

б) Малай

в) Апуш

г)Апушик

28. Тукай иҗатына багышланып иҗат ителгән “Кырлай” симфоник әсәрен кем яза?

а) Салих Сәйдәшев 

б) Фәнис Яруллин

в) Бакый Урманче

г) Нәҗип Җиһанов

29. Г.Тукай иҗатына багышланан скульптуралар ясаган атаклы сынчы ?                 

а) И.Нуруллин

б) Бакый Урманче 

в) Ф.Яруллин

г) С.Сәйдәшев

30. “Тукай маршы”н кем яза ?

а) Нәҗип Җиһанов

б) З.Яруллин

в) Р.Әхмәтов

г) И.Нуруллин

31. “Тавыклары җырлый диләр...” Бу кайсы әсәрдән? 

а) “Кәҗә белән сарык”

б) “Су анасы”

в) “Шүрәле”

г) “Милли моңнар”

32. Тукайга багышланган ничә һәйкәл бар?

а) 2

б) 3

в) 4

г) 1

33. Тукайга багышланган ничә  музей бар?

а) 2

б) 3

в) 4

г) 1

34. Тукай өч йолдыз дип кемне атый?

а) Пушкин,Байрон, Лермонтов

б) Пушкин, Лермонтов, үзе

в) Пушкин, Байрон, үзе

г) Гете, Лермонтов, Пушкин

35. Усал карчык исеме?

а) Бибинур

б) Хәмидә

в) Шәрифә

г) Шәмсенур

36. Тукай нәрсә авыруыннан үлә?

а) үпкә авыруыннан

б) баш аыруыннан

в) йөрәк авыруыннан

г) инсульттан

V. Йомгаклау.

1. Укучыларның белемнәрен бәяләү.

2. Өй эше бирү.

Г.Тукайның истәлек һәм юлъязмаларын укырга.

Истәлекләр белән танышкач, сез Г.Тукайны кеше буларак ничек итеп күз алдына китерәсез? 

Тема: “Тукае булган халык бик бәхетле ул” (М.Кәрим)

Максат: Г.Тукайның иҗаты белән таныштыру. 

Шигырьләрдә мәгърифәт һәм әдәп-әхлак мәсъәләләре торуы, дидактизм принципларын үстерүе, иҗтимагый рухның көчәюе. Милләт язмышы өчен җан атуы.

Г.Тукай иҗатының кабатланмас бөеклегенә соклану, соклану, кызыксыну, мәхәббәт хисләре уяту.

Җиһазлау һәм материал: Дәреслек, татар әдәбиятыннан хрестоматия, 

Г.Тукайның шигырь җыентыкларыннан күргәзмә,

газета-журнал материаллары, 

Д.Ф.Заһидуллина, Ә.М.Закирҗанов, Т.Ш.Гыйләҗев “Татар әдәбияты” Теория. Тарих.

Д.Ф.Заһидуллина,М.И.Ибраһимов, В.Р.Әминева “Әдәби әсәргә анализ ясау”.

Г.Тукай турында истәлекләр.

Компьютер, Диапроектор, 

мультимедийный CD-диск “Г.Тукай”
Дәрес барышы:

I. Оештыру өлеше.
1. Исәнләшү. 

2. Укучыларның дәрескә әзерлекләрен тикшерү, китап– дәфтәрләрен барлау.

3. Дәрес максатын хәбәр итү.

II. Актуальләштерү.

1. Өй эшләрен тикшерү:

а) сорауларга җавап бирү:

- Истәлекләр белән танышкач, Сез Г.тукайны кеше буларак ничек итеп 

күз алдына китерәсез? 

б) тутырылган “Хәтер төеннәре” буенча Г.Тукайның томыш юлын сөйләү.

2. Тактага эленгән дәрес эпиграфын анализлау. И.Юзеев “Тукай” трагедиясеннән өзек: (“Туган тел” көе әкрен генә ишетелә)

Җырлы идек, син тагын да җырлырак иттең безне,

Моңлы идек, син тагын да моңлырак иттең безне,

Җанлы идек, син тагын да җанлырак иттең безне,

Аңлы идек, син тагын да аңлырак иттең безне,

Көчле идек, син тагын да көчлерәк иттең безне,

Хисле идек, син тагын да хислерәк иттең безне,

Күтәрелдең бөеклеккә -- халыкка борып йөзең,

Бөеклектә, тугрылыкта – син хәзер үрнәк үзең.

Уртак Ватан тарихында эзле иттең син безне,

Мәңге-мәңге тап кунмаслык көзге иттең син безне.

Сәнгатебез күкләрендә -- кояшыбыз, аебыз,

Бар җиһанга күренерлек кадерле Тукаебыз!

Укытучы. - Укучылар, игътибар итегез әле, нинди зур мәгънәле сүзләр?!. 

Безне бәхетле, аңлы, көчле, җырлы иткән Г.Тукай кем соң ул? Нинди әсәрләр иҗат иткән? Бүген шул сорауларга җавап табарга тырышырбыз.

Әйе, янар йолдыз булып калыккан кешеләр бар.Исемнәре безнең күңелләргә нур өсти, гомер буена юл күрсәтеп бара. Шундый кешеләрнең берсе ул Г.Тукай.

III. Яңа белем һәм күнекмәләр булдыру.

1. Г.Тукайның татар шигъриятендә тоткан урыны.

ТУКАЙ (кунакка килгән): “Минем гомерем (укучылар күрерләр) шактый ямьсез, шактый караңгы, шуның белән бергә кызык кына үткән...”(кәгазъгә нәрсәдер язып утыра)


Укытучы.Тукай тормышын чорларга бүлгәндә, икегә бүлеп карау гадәткә кергән: боларның берсе – Уральск, икенчесе – Казан чоры. Әмма шагыйрь иҗатындагы күп кенә фактлар Кырлай чорын да аерып карарга, хәтта аны беренче чор итеп санарга мөмкинлек бирәләр. Чыннан да, Тукайның балалык елларын аеруча бизәгән hәм аның күңелендә беренче мәртәбә балаларча шатлык тойгыларын дөрләтеп җибәргән урын – Кырлай. Биредә Тукайда Сәгъди хуҗалыгындагы мәшәкатьләрне hәм шатлык-кайгыларны уртаклашу тойгысы уянган. Кырлайда Тукай укырга йөри башлый. Шулай итеп, аның күңелендә тагын бер күзәнәк – белем күзәнәге ачыла. Ниhаять, Кырлай мохите Тукай шигъриятендә күп кенә мотив hәм темалар өчен чыганак булып тора. “Шүрәле” әкияте үзе генә дә Кырлай истәлегең гүзәл бер шигъри hәйкәле итеп санала. “Пар ат” яки “Туган җиремә” кебек шигырьләрендә дә шагыйрьнең туган якларына hәм халкына кайнар мәхәббәте шул ук Кырлай истәлекләре белән сугарылган.

  Укучы. “Туган җиремә”шигырен яттан сөйли.


            Укытучы. 1895 елда Тукай Уральск шәhәрендәге “Мотыйгыя” мәдрәсәсендә укуын дәвам итә. Әлбәттә, шәhәр тормышы Тукайга зур йогынты ясый. ХХ гасыр башындагы яңалык җилләре татар мәдрәсәләрен дә читләтеп узмый. Габдулла Тукай үзгәрешләр тәэсиренә тиз бирелгән шәкертләрнең берсе булып китә. 1905 ел инкыйлабы Тукайда гына түгел, ә шул чорда әдәбият мәйданына килгән барлык әдипләрнең күңелләрендә дә азатлык өчен көрәш хисен уята. Тукай иҗатының башлангыч чорына караган күп кенә әсәрләр милли мәгърифәтчелек идеяләре белән сугарылган. “Хиссияте миллия” (1906) мәкаләсе hәм “Мәдрәсәдән чыккан шәкертләр ни диләр” (1907) шигыре әнә шундыйларга карый. Шагыйрь шәкертләрне халыкка, милләткә хезмәт итәргә hәм гади кеше абруе өчен көрәшкә чакыра. Тукайның азатлык җырчысына әйләнүендә зур роль уйнаган шәхес – төрек инкыйлабчысы Габделвәли Әмрулла. Төрек солтанына каршы чыккан кеше буларак Габделвәли 1902 елларда Төркиядән Россиягә качып чыгып, Тукай укыган мәдрәсәдә яши.


ТУКАЙ: “Менә шул кешегә миңа дөньяга карарга күземне ачкан өчен, гомерем барында рәхмәт укыйм.”


Укучы. Шәкерт Тукайның әдәби теләкләре hәм хөр фикерләре уяна баруга йогынты ясаган факторларның тагын берсе – рус әдәбияты. Тукай төрек романнарын, Лермонтов hәм Пушкин әсәрләрен бик яратып укый. Аның хәтта Крылов мәсәлләрен чәчмә белән тәрҗемә итеп Камил Мотыйгыйга бастырырга тәкъдим иткәнлеге дә билгеле.


1905 елның тетрәндергеч вакыйгаларын Тукай “Ничә йөз, ничә мең еллардан бирле көтелгән җәза таңы” дип атый. Бу елны Тукай рус телендәге алдынгы карашлы “Уралец” газетына өйрәнчек наборщик булып керә. Монда инде ул икенче кешеләр, икенче фикерләр белән очраша. Бу газет басмаханәсендә Уральск социал-демократлары эш алып бара. Тукайның берникадәр вакыттан соң “Мөхарәбә вә Государственная дума” hәм “Царь-голод, яхуд Ачлык-падишаh” кебек инкыйлаби эчтәлекле зур гына брошюраларны тәрҗемә итүе дә, бәлки, шул басмаханәдәге шартлар белән бәйледер.   


Укытучы.Тукайның башлангыч иҗатында шәкерт хәрәкәте hәм милли мәгърифәтчелек идеяләре өстенлек итә дидек. Аларда ике мотивны аерып чыгарга була. Беренчесе – изелгән гади кеше язмышына теләктәшлекнең рус классик шигърияте рухында чагылышы. А.В.Кольцовтан алынган “Мужик, йокысы” – шагыйрьнең беренче тәрҗемә үрнәге генә түгел, ә халык темасына, халык образына кайдан hәм ничек якын килүенең дә беренче шигъри үрнәге:





Ник йоклыйсың, мужик?





Яз җитте, hәм үсте





Чирәмнәр йортыңда;





Тор, уян, күтәрел!





Үз-үзеңә кара:





Кем идең, кем булдың?





Нәрсә бар милкеңдә?

Әлеге әсәрдә мужикны ялкаулыкта гаепләү дә, эшчән, тырыш булырга өндәү дә, шунда ук хезмәт иясенең бәхете, язмышы өчен борчылу да, аңа актив теләктәшлек тә сизелә. Тукай шигъриятендәге башлангыч мотивларның икенчесе hәм өр-яңасы – хөррият, азатлык идеясе. “Хөррият хакында” шигырендә Тукайның инкыйлаб вакыйгаларыннан алынган тәүге тәэсирләре ачык күренә:





Күп яшь егетләр үлде,





Мәетләр дөнья тулды...





Кызганмады малларын,





Корбан кыйлды җаннарын,





Җан биргәндә, шатланып,





Көлә-көлә үлдия.

           Укытучы. - Өзектә сүз нәрсә турында бара? Нәрсәләр аңладыгыз?  

          Укучы. Бу азатлыкка hәм азатлык юлында корбан булганнарга дан җырлау.


Тулаем алганда, бу шигырьдә инкыйлабтан милләт hәм халыкка файда алып калырга тырышкан мәгърифәтче, демократ, интеллигентның бик каршылыклы идея-позициясен күрергә мөмкин.


Укытучы. Инкыйлаб Тукайны ирекле матбугат, ирекле фикер дөньясына алып керә.


1905 елда Камил Мотыйгый “Уралец” басмаханәсен сатып ала hәм шунда “Фикер”, “Әлгасрелҗәдит”, “Уклар” кебек газет-журналлар чыгара башлый. Татарча беренче юмористик hәм сатирик журнал булган “Уклар”ны тулысынча хәзерләп hәм редакцияләп килүче кеше Тукай була. Шул журнал үрнәгендә ул ирекле матбугатның ничек булырга тиешлеген күрсәтергә тели.


Тукайның башлангыч шигъриятендә шул чорның публицистик рухы шактый көчле булып чагылып калды. Мондый рухны, пафосны татар шигъриятенә заман таләбе белән килеп кергән бер яңалык күренеше дип карарга кирәк. Милли шигърияткә Тукай инкыйлаб чорының күп төрле иҗтимагый-сәяси төшенчәләрен кертте. Мондый тенденция нәкъ менә публицистик шигърияткә хас. Моннан кала Тукайда сатирик шигърият белән сатирик публицистика уртаклыгы барлыкка килә.



Укучы . “Сорыкортларга” шигырен яттан сөйли.

                     
Аристократ-сорыкортлар, калын корсак, кечек башлар;




Ашыйлар соң бирән булган кешеләр, ну гаҗәп, ай-яй!..




Халык батсын да бетсен, тик боларның эчләре күпсен;




Авызлары ачык бик киң, ниең бар; “Дай сюда, дай-дай!..”




Матур булыр бу корсакларга каршы чаралар корсак;




Тотып ярсак боларны без, заман үткәрми, картаймай.

                                                                               (“Сорыкортларга”, 1906)

          Укытучы.- Бу шигыре белән нәрсә әйтергә уйлаган?

          Укучы.Бу шигъри памфлетта Тукай дин битлеге астында халыкны алдап, талап яшәгән ишанлыкка каршы чыга. Тукай татар шигъриятендә hәм публицистикасында инкыйлаб, тарихи тәрәккыят дошманнарына каршы көрәш идеясе белән чыга. Шул рәвешчә сатирик стильне тудыруга беренче булып зур өлеш кертә. 


Укытучы.Инкыйлабка Тукайның карашы гаять каршылыклы. Бер яктан ул патша манифестлары hәм Дәүләт думасына ышанса, икенче яктан ул алардан көлә. Мәсәлән, Думаның халыкны коллыктан коткара алмавын hәм крестьянлыкка җир бирмәвен күреп, шагыйрь мәсхәрәле итеп көлеп “Государственная думага” шигырен яза.


“Государственная думага” шигырен дәреслектән укып, анализлау.

            Укытучы.1907 елда Тукай тормышында hәм әдәби эшчәнлегендә әhәмиятле үзгәрешләр була. Бу вакытта инде реакция чоры башланып китә. Аның “Китмибез!” дигән мәшhүр шигыре дә бу елны языла. Әлеге әсәр гражданлык батырлыгы белән сәяси реакциягә, иҗтимагый изүгә каршы чыгуның кыю үрнәге булды. “Иң бөек максад безем: хөр мәмләкәт – хөр Русия!” диде ул hәм hәртөрле провокация, яла-ялганнар оештырып, халыкларны тагын да катырак буарга тырышкан кара көчләрнең явыз ниятләрен фаш итте. Аның бу чыгышы – ирек hәм демократия дошманнарына халык исеменнән әйтелгән нәфрәт тә, гаепләү дә. Шул ук вакытта язылган “Шүрәле” әкият-балладасы, “Туган җиремә” hәм “Пар ат” кебек шигырьләр туган илгә мәхәббәтнең лирик-психологик җирлеген ачкан гүзәл үрнәкләр булып тора. Әгәр дә Тукайның бу шигырьләренә кадәрге шигъриятен тулаем алып карасак, анда әле шагыйрь шәхесе белән бәйле конкрет лирик герой юк диярлек. Анда – иң беренче нәүбәттә, туган ил hәм халык азатлыгы өчен көрәштән аерылмыйча иҗат итү идеалы, сәнгатьчә бөтенлек, камиллек. Ә инде моннан соңгы әсәрләрдә шагыйрь шәхесе белән эчке, психологик тыгыз мөнәсәбәттә булган лирик герой образы да бар. Бу геройның ашкынулары үткәнне, бүгенгене hәм киләчәкне бергә хис итү булып, тарихи чынлыктан үсеп чыга. 
         “Шүрәле” әсәреннән өзек күрсәтелә.


Укытучы.Реакция көчәйгән саен, Тукай иҗатында да явызлыкка каршылык күрсәтү, баш имәү, чигенмәү идеалы психологик hәм драматик киеренкелек белән гәүдәләнде. Бу чорда иҗат ителгән әсәрләрендә иң элек гади кеше язмышы hәм шагыйрь позициясе белән бәйләнешле фикерләр алга чыга. Тукай үзе hәм замандашы каршында кеше азатлыгын буучы түбән чынбарлыкның коточкыч образы басып торуын сурәтли:




Читен тормыш! – капиталга чукынмасаң,




Хәзрәтендә тезләр чүгеп укынмасаң;




Тор, рәхәтлән, кәп-кәкрене туры дисәң,




Истибдадның намусына тукынмасаң!

                                     (“Дөньяда торыйммы?” – дип киңәшләшкән дустыма”, 1907)


Менә шундый катлаулы халәттә шагыйрь 1907 елның көзендә туган якларына кайта hәм Казанга килеп урнаша. Монда аны төрле милли газетларга эшкә чакыралар. Тукай “Әл-Ислах” газетын сайлый. Ләкин бу газеттагы шартлар hәм мөмкинлекләр шагыйрьне канәгатьләндерми булса кирәк. Тукай үзе сөйгән идеягә хезмәт иткән матбугат органын булдыру турында уйлый. Һәм 1908 елның августында Галиәсгар Камал белән берлектә Тукай “Яшен” исемендә көлкеле журнал чыгара башлый. “Көн караңгы. Бөтен дөньяны кара кайгы болытлары каплаган. Шул вакытта Казанда дәhшәтле “Яшен” күз камаштыра торган якты нурлары илә ялтырый” дип яза Тукай журналның тәүге санында чыккан мәкаләсендә. Беренче мәртәбә дияргә мөмкин, татар әдәбиятына, бигрәк тә шигърият белән публицистикага, Тукай романтик әдәбиятта киң таралган яшен образын кертте. Бу поэтик метафорада инкыйлаби заряд hәм иҗтимагый шартлау символикасы бар иде. 


1909 елның июнендә цензура “Яшен”не яба. Ләкин Тукай бирешми: 1910 елның мартында ул “Ялт-йолт” исемле көлке журналын чыгара башлый. “Ялт-йолт” hичшиксез “Яшен”нең дәвамчысы була. 


Реакциянең авыр елларында Тукай тормышы – сәяси hәм рухи караңгылыкка каршы көрәшнең татар әдәбиятында иң көчле ишетелгәне. 1908 ел азагында Тукайның “Печән базары, яхуд Яңа Кисекбаш” поэмасы дөньяга чыга. Бу поэмада әдәби пародия белән иҗтимагый сатира чын мәгънәсендә реалистик бердәмлек hәм яңгыраш ала. Әдәби пародия буларак, бу поэма борынгы, иске “Кисекбаш”ның бөтен дини-фантастик эчтәлеген, аның чынбарлыктан ерак, уйдырма образларын тар-мар итә, яңа заманда реакцион көчләргә хезмәт күрсәтерлек әдәби-идеологик мөмкинлекләрен фаш итә, димәк, дини-кадими карашларның бушлыгыннан, мәгънәсезлегеннән көлә. Татар җәмгыятенә бәреп кергән яңалык дулкыннарын, тәрәккыят hәм азатлык идеяләрен басарга теләгән, әмма бу идеяләр каршында үзенең көчсезлегеннән гаҗиз булган милли кадимчеләрнең hәм мещаннарның хурлыклы көлкесе, комизмы “Яңа Кисекбаш”ның оптимистик пафосын тагы да көчәйтә. Россия өстенә ябырылган иҗтимагый-сәяси явызлыкның татар җәмгыятендәге конкрет бер гәүдәләнешен фаш иткән әсәр буларак, “Яңа Кисекбаш” поэмасы Тукай реализмына хас критицизмның сәнгатьчә колачы киңәя баруын күрсәтте. Ягъни шушы реакция елларында татар әдәбиятының тәнкыйди-реалистик юнәлеше үсә барды.

“Печән базары, яхуд Яңа Кисекбаш” поэмасынан өзек компьтердан карала. 

(Диапроектор, мультимедийный CD-диск “Г.Тукай”ярдәмендә)

 (Кисекбаш беләе Караәхмәт күренеше)


Укытучы.Реакция чорында Тукай иҗаты тирән үзгәрешләр кичерә. Аның лирик шигърияте эчке киеренкелек ала. Лирик героеның рухи йөзе hәм сәнгатьчә матурлыгы формалаша. Бу геройның иң характерлы бер билгесе итеп шагыйрь образы, шагыйрьлек миссиясе белән бәйле теманы алырга мөмкин. Элегрәк Тукай шагыйрьлекне югарыдан илаhи зат тарафыннан иңдерелгән бер hәдия буларак кабул итсә, хәзер инде ул аңа халык иреге өчен көрәш ысулына кебек карый. Шагыйрьнең тормыш hәм кеше сөючән оптимистик, горур образы реакция караңгылыгына каршы куелды. 




Җырлый-җырлый үләрмен мин үлгәндә дә,




Дәшми калмам Газраилне күргәндә дә;




“Без китәбез, сез каласыз!” – дип җырлармын,




Җәсәдемне туфрак берлә күмгәндә дә...

                                                                    (“Шагыйрь”, 1908)


1909 елда Тукай “Пәйгамбәр” шигырен иҗат итә. Пәйгамбәр образын ул Лермонтов иҗатыннан ала. Гуманизм байрагын югары күтәреп, хаклык өчен көрәшкә чыккан пәйгамбәр-шагыйрь образы, билгеле булганча, бөтен романтизм шигъриятенең үзәгеннән үтеп, реалистик шигърияттә дә зур гына урын алган иде. Тукайның реакция елларындагы лирикасында, тормышны hәм кешене ярату белән рухланып, яхшылык, хаклык өчен явызлыкка каршы көрәшкә чыккан гражданин-шагыйрь образы идеал ителә. Бу образ белән бергә халык образы да алга чыга. Бу ике образ арасындагы якын бәйләнешнең, уртаклыкның сәнгатьчә гәүдәләнешендә тормышчанлык тәмам өстенлек ала. “Көзге җилләр” (1911) шигыре шагыйрьнең халык кичергән тормыш фаҗигасен сәнгать югарылыгына күтәреп сурәтләвен hәм аның иҗтимагый-психологик тирәнлеген искиткеч шигъри осталык белән күрсәтүен исбатлый. Әйтергә мөмкин ки, бу шигырь – бөтен демократик татар шигъриятенең халык язмышын, аның социаль трагедиясен лирик жанрда тасвирлаган иң югары үрнәкләреннән берсе. 




Көзге төн. Мин йоклый алмыйм. Өй түрендә җил җылый;




Җил җыламый, ач үлемнең куркусыннан ил җылый, –

дигән беренче тезмәләр үк ил, халык кичергән трагедиянең дәhшәтен искәртәләр. Шәхес буларак, шагыйрь бу чорда күпме генә авырлыклар кичермәсен, аның алдында халык белән бергә авыр язмышка дучар ителгән замандашы басып торды. Шагыйрь аңа мөрәҗәгать итте, үз хәсрәт-кайгысын аның белән уртаклашырга теләде. 


1909-10 елларда Тукай бигрәк тә хәсрәт hәм өметсезлеккә бирелә. Ул халкының аяныч язмышын уртаклаша. 




Әсирмен, ычкыналмам инде мәңге,




Күңелсез hәр ягым – нурсыз, караңгы!

                                                                       (“Үкенеч”, 1910)

Укучы. Татар әдәбиятында шигъри шәхеснең уянуы, лирик геройның формалашуы зур авырлык hәм каршылыклар белән барды. Аның лирикасында үз эчке тормышын яңача корырга, үзенең табигатен, характерын башкача тәрбияләргә hәм ирекле шәхес идеалының матурлыгын, югарылыгын чынбарлыкта күрергә сусаган, табарга ашкынган яшь кешенең рухи тарихы ярылып ята. Бу тарих – үткәнне туктаусыз искә төшерү генә түгел, ә хәзерге hәм киләчәк заман таләпләренә чын күңелдән җавап бирергә теләү, шул җавапны янып-көеп эзләү юлындагы шатлык hәм газаплар белән яшәү дә, иҗат итү дә әле. Тукай иҗаты хакыйкатьне армый-талмый эзләү белән, үз заманы hәм халык алдында шәхси җаваплылыкның тарихи мәгънәсен, акланышын аңларга теләү булды. Аның лирик дөньясы туктаусыз хәрәкәттә булды, эзләнүләр, психологик күтәрелү hәм төшүләр киеренкелеген кичерде. Шуңа күрә аның шигъриятендә эмоциональ hәм логик ситуацияләрнең динамикасы аерата көчле, киеренке. Тукайның лирик герое үзенең hәм индивидуаль, hәм тормышчан тулылыгы, гармониясе белән алга баса. Ул бер үк вакытта романтик та, реалистик та. Шигърияттәге югары идеаллары, ашкынулары тормышның вак көндәлеге белән капма-каршы килә. Шушы контрастны ул үзенең иҗатында да гәүдәләндерүгә ирешә алды. Чор кешесенә хас тарихилык hәм тормышчан каршылыкларны ул шагыйрь күзлегеннән чыгып күрсәтте. Тукайның лирик герое – шагыйрь шәхесенең туры копиясе, игезәге генә түгел, ә шул чор алдынгы яшь буын уй-кичерешләренең типиклыгын, шул уй-кичерешләргә уртаклыкны, якынлыкны сәнгатьчә тирән итеп чагылдыра алуы белән мөстәкыйль, оригиналь булган әдәби образ.
Укытучы. 1911-12 еллар. Реакция елларының иҗтимагый-сәяси газаплары белән бергә, үз шәхси тормышында да бик күп авырлыклар кичергән hәм сәламәтлеге нык какшаган булуга карамастан, Тукай ил hәм халык тормышында күренә башлаган үзгәрешләр нурларын, уяныш чалымнарын сизеп иҗат иткән татар язучыларының иң күренеклесе булды. Бу чорда Тукай лирик героеның реаль hәм идеаль сыйфатлары, халәтләре калейдоскоптагы шикелле аралышып hәм алмашынып тора. Алар туктаусыз хәрәкәттә, үзгәрештә, димәк, статик түгел, ә динамик хәлдә, ягъни киеренке кичерешләр дөньясында ачылалар. Шуңа нисбәтән аның шигъри стилендәге төсмер-нюанслар да йә реалистик, йә романтик яңгыраш ала. Карагыз әле, нинди капма-каршы күңел халәтләре:




Аулыма кайтышта мин бер чит авылга туктадым;




Төн иде, кердем дә шунда бер агайда йокладым.




Күз йомалмый төн буе төрле исәп, уйлар белән, 




Иртә торганча агаем, мин дә тордым таң белән, –

                                                                   (“Йолдыз”дан да курка”, 1912)

шикелле сабыр хикәяләү белән бергә Тукай стиленә, аның лирик пафосына моның бөтенләй киресе булган темперамент та чит түгел:




Мин сыялмыйм андый шартлар, фани дөнья вактына,




Башны бөксәм – зур җинаятьтер олуг җан хаккына.




Ашкынамын мин әбәд бетмәс урынга, мәңгегә,




Мәңгелеккә – мәңге рухлы, мәңге нурлы ямьлегә!




Анда мин мәңге көләч hәм мәңге яшь булмак телим;




Бу кояш сүнсен, җиренә мин кояш булмак телим.

                                                                    (“Ваксынмыйм”, 1912)

 
Яңа чорда Тукайны инде халык массаларының hәм интеллегенциянең активлыгы кебек мәсьәләләр борчый, халык тормышында, ил эчендә hәм тышында булган күп кенә әhәмиятле вакыйгалар, хәлләр аның игътибарын җәлеп итә. Болар, әлбәттә, аның дөньяга карашында тарихи оптимизм тотрыклы булып калуын hәм кабаттан куәт алуын раслады. 


Бу чорда шагыйрь сәяхәткә чыга. Халык тормышы белән якыннанрак таныша. 1911 ел ахырында Тукай анасының туган авылы Өчилегә кайтып, берничә ай анда тора. Аның алдында ач-ялангач hәм таланган күп миллионлы крестьяннар тормышы килеп баса. Йөрәгеннән сызланып hәм нәфрәтләнеп, шагыйрь халыкның хәттин ашкан авыр хәле турында җырлый:




Мискин фәкыйрь, иркен сулыш та алмыйсың,




Аh-ваhыңнан hичбер вакыт бушанмыйсың;




Көчләү сине сарих золым иман белән:




Иртәгә ач үлмәм дип тә ышанмыйсың.

                                                                                   (“Золым”, 1911)



Тукай халыкка аек караш белән карый. Ул аны идеаллаштырмый, гәрчә “Халык зур ул, көчле ул, дәртле ул, моңлы ул, әдип ул, шагыйрь ул” дип әйтсә дә. Тукай халкыбызның кимчелекле якларын күрә белгән.  

                     IV. Алган белем һәм күнекмәләрне ныгыту.

1. Шагыйрь  иҗатында кызыл җеп булып сузылган мотивлар.

 (Класс төркемнәргә бүленә. Һәр төркем дәреслектәге шигырьләрне укып, анализлыйлар. Таблицаны тутыралар) Үрнәк таблица.

	№
	Мотивлар
	Шигырьләр

	1.
	Уку-гыйлем, мәгърифәт
	“Дусларга бер сүз”



	2.
	Социаль
	“Сорыкортларга”

	3.
	Иҗтимагый
	“Государственная думага”

	4.
	Милләт
	“Милләтә”, “Милли моңнар”

	5.
	Халык
	“Сәрләүхәсез”

	6.
	Шагыйрь
	“Бер татар шагыйренең сүзләре”, “Шагыйрь”

	7.
	Туган як, Ватан 
	“Китмибез”

	8.
	Мәхәббәт
	“ Кызык гыйшык”

	9.
	Фәлсәфи: яшәү-үлем, гомер агышы
	“Кыйтга”

	10.
	Дини
	“Таян аллага”, “Тәэссер”, “Ана догасы” һ.б.


2. Дәреслектәге материаллар белән танышу. Анализлау.

- Г.Тукай шагыйрьлекне ничек аңлый?

- Шагыйрь ни өчен кыю һәм тугры булырга тиеш?

· Шагыйрь, үзенең тормышына йомгак ясап, нинди нәтиҗәгә килә?

Тукай: Көчләремне мин кара көннәргә саклый алмадым,

Көннәремнең һичберен дә чөнки ак ди алмадым.

Булды юлда киртәләр, эттән күбәйде дошманым,

Чөнки залимнәрне, өстеннәрне яклый алмадым.

Кайтмады үч, бетте көч, сынды кылыч – шул булды эш:

Керләнеп беттем үзем, дөньяны пакьли алмадым.                                                             

                                                                             (“Кыйтга”)

V. Йомгаклау.

 1. Нәтиҗә ясау.

 Илдә туган ил улы син, илдә яндың

                                  нур булып,

Ил күгендә яз идең, син, илдә калдың

                                 җыр булып.

Илне яклап яуга чыктың, ил иңендә

                                     изге син, -

Җанлы иттең, аңлы иттең, данлы иттең

                                     безне син.

Ил йөзендә күз идең син, ил уенда

                                     аң булып;

Кичләрендә моң буласың, көннәренә

                                      таң булып.

                                              Г.Афзал “Габдулла Тукайга”

2. Укучыларның белемнәрен бәяләү.

3. Өй эше бирү. “И каләм!” шигырен ятларга.

4. Саубуллашу .

Тема : Г.Тукай иҗатында фольклор традицияләре.

Максат:Укучыларны Г.Тукай иҗатында фольклор традицияләре 

              белән таныштыру.

             Г.Тукай истәлекләре һәм юлъязмаларының фольклор 

            белән бәйләнешен аңлату.

            Г.Тукайны фольклорчы дип тану һәм укучыларда 

           горурлык хисләре  уяту.

Җиһазлау һәм материал: “Тукай һәм XX гасыр мәдәнияте” 

                                         (Шагыйрьнең 110 еллыгына багышланган       

                                             халыкара конференция материаллары)

                                              Г.Тукайның истәлек һәм юлъязмалары,

                                              Әдәбият дәреслеге (бит)

                                             Газета, журнал материаллары.

                                             “Г.Тукай турында истәлекләр”

Дәрес планы:

I. Оештыру өлеше.

3. Укучыларның дәрескә әзерлекләрен тикшерү;

4. Китап-дәфтәрләрен барлау.

5. Дәрес максатын хәбәр итү.

II. Яңа белем һәм күнекмәләр булдыру.

1. Г.Тукай – фольклорчы:

а) Г.Тукай – халык иҗаты әсәрләрен күп белүче информатор, халык чичәне;

б) Г.Тукай – халык иҗатын җыючы һәм пропагандалаучы;

в) Г.Тукай – фольклорчы – теоретик.

2.  Г.Тукайның истәлек һәм юлъязмаларында  фольклор.(Классны төркемнәргә бүлеп эшләү)

Әсәрләрдә фольклорның байтак жанрларының чагылышы ( мәкаль, бәет, әкият, җыр һ.б.) 

III. Алган белем һәм күнекмәләрне ныгыту.

1. Дәреслектәге  “Җандай күрәм мин искеләрнең җырларын” исемле материалны уку һәм анализлау.

а) сорауларга җавап бирү:

- Г.Тукайның шигъри остазлары дигәндә без аерым шәхесләрне дә, тулаем халкыбызны да күздә тотабыз. Ни өчен?

- Г.Тукай халык җырларының кеше тормышындагы урынын ничек билгели?

- Шагыйрь халык авыз иҗатын ни рәвешле өйрәнә?

б) нәтиҗә ясау

Г.Тукай XX йөз башы татар фольклористикасына зур өлеш керткән әдипләребезнең берсе. К.Насыйри башлаган олы эшне дәвам итеп, халык иҗатын җыю һәм өйрәнү буенча күп көч куйды, татар фольклористикасын яңа бөеклеккә күтәрде.

IV. Йомгаклау.

1. Укучыларның белемнәрен бәяләү.

2. Өй эше бирү: Халыктан ишеткән, сезнең өчен яңа булып тоелган җыр, бәет, мәкальләрне аерым дәфтәргә язып барырга.

Дәрес барышы:

I. Оештыру өлеше.

6. Укучыларның дәрескә әзерлекләрен тикшерү;

7. Китап-дәфтәрләрен барлау.

8. Дәрес максатын хәбәр итү.

II. Актуальләштерү.

1. Өй эшен тикшерү.

а) “И каләм!” шигырен яттан сөйләү.

III. Яңа белем һәм күнекмәләр булдыру.

1. Г.Тукай – фольклорчы.

Укытучы. Г.Тукайның әдәбият-сәнгать өлкәсендәге хезмәтләре күпкырлы булып, ул һәрбер юнәлеш буенча зур мирас калдырган әдип. Ул шагыйрь, ул тәнкыйтьче, ул публицист, ул прозаик. Шуларга өстәп, Г.Тукай беренче татар  фольклорчыларыннан санала.

        Г.Тукайның фольклор өлкәсендәге хезмәтләреннән өч юнәлешне ачык күзалларга була:

1) Г.Тукай – халык иҗаты әсәрләрен күп белүче информатор, халык чичәне;

2) Г.Тукай – халык иҗатын җыючы һәм пропагандалаучы;

3) Г.Тукай – фольклорчы – теоретик.

 Г.Тукай – халык иҗаты әсәрләрен күп белүче информатор, халык чичәне;

Г.тукай кечкенәдән ук халык арасында, халыкның иҗатын үз күңеленә сеңдереп үсә. Аңа А.С.Пушкиннар шикелле тәрбияче, хезмәтчеләрдән әкият тыңлап утырырга туры килмәгән. Шагыйрь үзе шул гүзәл әкиятләр, җырлар тудырган гади халык вәкиле булганга. Ул аңа кечкенәдән “ана сөте белән” кергән. Шунысы да үзенчәлекле, Тукай бер крестьян фольклоры белән генә түгел, төрле мөхит, төрле катламнарның фольклоры белән танышып үсә. Казан, Җаек шәһәрләрендә торган вакытында шәһәр фольклоры традицияләрен үзләштерә, мәдрәсә елларында шәкертләр фольклоры белән таныша. Кыскасы, шагыйрь халкыбызның барлык катламнары фольклорын хәтеренә сеңдереп бара. Замандашларының истәлекләренә караганда, Г.Тукай бик күп әкиятләр, легендалар, җырлар белгән һәм аларны бик оста башкручы булган.

Укучы. (Шәриф Каюмов истәлегеннән өзек укый)

“...Тукайны аптыратып, йөдәтеп, аның әкият сөйләвен сорый идек, - дип яза Ш.Каюмов. – Ул безнең үтенечне бер вакытта да кирегә какмый. Без, ун-унбер яшьлек балалар, Тукай тирәсенә җыела идек. Тукай түгәрәкләнеп утырган балалар уртасына, ике тезен кочаклап, идәнгә утырып сөйли башлый... Тукай әкият сөйләгәндә, тупас итеп сукты да атты, торды да китте дип сөйләми. Ул тасвирлы итеп, кешеләрне, диюләрне, табигатьне, җәнлекләрне, кошларны, матурын матурлап, ямьсезен ямьсезләп, җанландырып сөйли”

Укучы. (Истәлекләр укуны дәвам итә) 

Г.Тукайның кечкенәдән ук халык җырлары белән кызыксынып, аларны белүе, аларны тыңларга яратуы турында күп әйтелә.Шәриф Каюмов: “Тукай мәдрәсәдә була торган кичәләрдә җырлый иде. Дөрестән дә, ул җырын сөеп җырлый иде. Тукай укудан, эштән бушаган арада мәдрәсә идәне буйлап уйланып, җырлап йөри. Иртә-кич юынганда да, кеше булмаса, җырлап җибәрә иде”...- дип яза.

Укытучы.Әйе, Г.Тукай җырларга бик яраткан. Шагыйр үзе дә : “ Мин кечкенәдән ук җырчы идем. Кайда ишетсәм дә, җырлау тавышын салкын кан белән тыңлый алмый идем.... Мәдрәсәдә ук мине җырчы диләр иде”- дип яза “Халык әдәбияты” дигән хезмәтендә.

Укучы.(Истәлектән өзек  укый)

Г.Тукайның дусты шагыйрь С.Сүнчәләй үзенең истәлегендә: 

“Төннәрдә күбесенчә сөйләшми-лыкылдамый утыра идек. Тик утыра идек.

—Сөйләшмик,— ди торган иде, я җырлый иде. Йокларга уйлагач, миңа урындыклардан,   бик   үк   йомшак булмаса да, карават ясый иде. Ул миңа баш аска диписке пальтосын бирә иде. Шәмне сүндерә идек тә (була ягъни, булмаса шәмсез, караңгыда 2—3 сәгать утыргалый да идек) ята идек. Тукай миннән әкиятләр, анекдотлар сөйләтмәкче була. Я мишәрчә сөйләшә идек. Мин әкият сөйли башласам, мәрхүм өнсез-нисез рәхәтләнеп, әллә нинди тормышларны, үлемне, каберне калдырып, әкрен генә серле вә тәмле төш шикелле йокыга талган була иде инде. Мин шуннан соң таң атканча һич йоклый алмый идем. Күзләремә йокы керми, күңелемә авыр була, һәм мин әллә ниләр уйлап-уйлап, әллә ниткән өннәр, Тукай йокысын тыңлап, заводлар шау-шуын тыңлап, тик ята идем.”

Укытучы. Кыскасы, Г.Тукай гомер буенча күңеленә халык иҗаты җәүһәрләрен күп туплаган һәм аларны оста башкаручы чичән, җырчы, тел остасы булган.

Г.Тукай – халык иҗатын җыючы һәм пропагандалаучы.

Укытучы. Г.Тукай белгәнебезчә халык иҗатын күп белүе һәм аны оста башкаручы гына булып калмады. Ул яшьтән ук халыкның поэтик иҗатын теркәп барып, аны бастырып чыгаручы да булды. Истәлекләргә караганда, халык җырларын җыю эшенә ул 10-11 яшеннән ук тотынган. Җаекта рус классында укыганда теркәп барган “Җырлар дәфтәрен”дә 26 җыр һәм бер бәет кергән.

Г.Тукай “Халык моңнары” дип аталган фольклор җыентыгын бастырып чыгара. Анда 51 кыска көйле җыр, 14 озын көйле җыр, “Сак-Сок”бәетен һ.б. урнаштырган.
Г.Тукай – фольклорчы – теоретик.

Укытучы. Г.Тукай фольклорчы-теоретик буларак та 20нче йөз башы татар 

фольклористикасына нигез салучыларның берсе.

Аның халык иҗатына булган карашлары “Шәрык” клубында ясаган лекциясендә чагыла. Бу хезмәтендә Г.Тукай  фольклорга халыкның олы мирасы итеп карый. Фольклор әсәрләренең күңелендә туу һәм яшәү механизмнарын билгели.

Г.Тукай халык иҗатының тарихи яшәеш һәм тормыш-көнкүреш белән аерылгысыз бәйләнгән булуын ассызыклап әйтә. Аларда халыкның уй-фикере, рухы чагылыш тапканлыгы күренә. Халык иҗаты халык рухын өйрәнүдә беренче чыганак булуын искәртә.

2.  Г.Тукайның истәлек һәм юлъязмаларында  фольклор.(Классны төркемнәргә бүлеп эшләү)

Әсәрләрдә фольклорның байтак жанрларының чагылышы ( мәкаль, бәет, әкият, җыр һ.б.) 

I төркем. “Исемдә калганнар” истәлеге, “Казанга кайтыш” юлъязмасы буенча биремне башкара.

1. мәкаль

а) «Үксез бала асрасаң, авызың-борының кан итәр, үксез бала асрасаң, авызың-борының май итәр” (“Исемдә калганнар”)

б) “Алмадан оялмый, бәндәдән кызармый” (“Казанга кайтыш”)

2. бәет

“Гыйбрәт вә нәсихәт” (“Казанга кайтыш”)

3. әкият

“Өченче кичне , мин сиңа әйтим. Язу эшләрем белән төнлә утырадыр идем, үземне хикәят китапларындагы 2кергән кеше сәламәт чыкмый” торган пәриле йортта кеби тойдым. Әллә ниләр кытырдый. Дикъкать итсәм: күселәр! Ах, Алла дошманнары1 Ах, бәндә дошманнары!” (“Казанга кайтыш”)

4.җыр

Җырласаң да , җегет, ачы җырла,

Уяу җаткан кызлар җокласын;

Тәрәзәләр ачтым, гөлләр сачтым,

Асыл кошлар килеп чүпләсен. (“Казанга кайтыш”)

II төркем.  “Мич башы кыйссасы” истәлеге, “Мәкаләи махсуса” юлъязмасы буенча биремне башкара.

1. мәкаль

а) “Алла бүрегә бәхет бирсә, төшен сындырып бирә” (“Мәкаләи махсуса”)

2. бәет

Номер салкын, якмыйлар бит, арка туңа,

Иртә берлән, киям дисәң, яка туңа,

Чыкмый хәл юк, чыгасың шул ката-туңа.

Җәйләр үтте, җиттек инде октябрьгә,

Җылылык юк җирдә һәм дә күктә бер дә,

Сентябрьдә син дә бер, ди, мин дә бер, ди,

Миһманнарның якмаучыга үпкә бергә.

Хөкем итмим, ходай кыйлыр үзе судын,

Кайгырмый бай, күтәргән дә ята ботын,

Акчам янга калыр, ди ул, якмый торсам,

Барыбер бит җәһәннәмгә үзе утын!

                          Туңучы.( “Мич башы кыйссасы”)
3. әкият

“Курыкмаска, ул урам – дию кеби.Һәркөн үзенә бер-ике корбан алмый калмый. Һәркөн тапталучыларны тикшерсәң, күбесе рабочий була. Чөнки алар да, минем кеби, андый “пәриле” урамнарда йөрергә өйрәнмәгәннәр.  (“Мәкаләи махсуса”)

4.җыр

“Уфаның халкы да айнык вә саф күренә. Чөнки бу шәһәрдә чат саен халык саулыгын саклый торган сөт кибетләре. Һәммәсендә халык. Пивнойлар сирәк. бу шәһәр – “ай-хай, Казанның каласы, аза ишан баласы” түгел” (“Мәкаләи махсуса”)

3. Укучыларның җавапларын тыңлап, билгеләр кую.

IV. Алган белем һәм күнекмәләрне ныгыту.

1. Дәреслектәге  “Җандай күрәм мин искеләрнең җырларын” исемле материалны уку һәм анализлау.

а) сорауларга җавап бирү:

- Г.Тукайның шигъри остазлары дигәндә без аерым шәхесләрне дә, тулаем халкыбызны да күздә тотабыз. Ни өчен?

- Г.Тукай халык җырларының кеше тормышындагы урынын ничек билгели?

- Шагыйрь халык авыз иҗатын ни рәвешле өйрәнә?

б) нәтиҗә ясау

Г.Тукай XX йөз башы татар фольклористикасына зур өлеш керткән әдипләребезнең берсе. К.Насыйри башлаган олы эшне дәвам итеп, халык иҗатын җыю һәм өйрәнү буенча күп көч куйды, татар фольклористикасын яңа бөеклеккә күтәрде.

V. Йомгаклау.

1. Укучыларның белемнәрен бәяләү.

2. Өй эше бирү: Халыктан ишеткән, сезнең өчен яңа булып тоелган җыр, бәет, мәкальләрне аерым дәфтәргә язып барырга.

Тема: Тукай һәм музыка.

Максат: Г.Тукай иҗатының музыка белән тыгыз бәйләнештә 

                булуын  аңлату.

               Укучыларны дәрес-лекцияне кабул итәргә өйрәтү һәм         

               мөстәкыйль эш күнекмәләре булдыру.

                Татар халык җырларына мәхәббәт тәрбияләү.

Җиһазлау: Г.Тукайның халык җырлары турындагы 

                    сүзләре язылган  плакат;

                    Г.Тукай китапларыннан күргәзмә;

                    Г.Тукай альбомы;

                   Магнитафон, аудиоязмалар;

           Компьютер, Диапроектор, мультимедийный CD-диск “Г.Тукай”

                Дәрес планы:

III. Оештыру өлеше.

1.Укучыларның дәрескә әзерлекләрен тикшерү;

2.Китап-дәфтәрләрен барлау.

3. Дәрес максатын хәбәр итү
4. Тактада язылган эпиграфны уку һәм дәфтәрләргә язып кую.

5. “Туган тел” җырын җырлау.

                          II. Яңа белем һәм күнекмәләр бирү.

1.Г.Тукайның музыкага үз мөнәсәбәтен ачыклау:

а) “Халык әдәбияты” китабы белән таныштыру. Китаптан өзекләр уку;

б)  шагыйрьнең шактый шигырьләре халык көйләренә туры китереп язылганын ачыклау.

2. Тукай шигырьләре һәм халык музыкасы. 

(“Тәфтилләү”, “Әллүки”, “Зиләйлүк”, “Бишек җыры”н, “Пар ат”ны магнитафон һәм компьютердан тыңлау).

3. Г.Тукай шигырьләренә иҗат иткән композиторлар җырлары:

а) А.Монасыйповның “Тукай аһәңнәре” вокаль-симфоник циклы. “Туган авылым” җыры (“Ләйсән” ансамбле җырлый). 

б) Р.Яхин “Шагыйрь”, “Мәхәббәт”;

в) Җ.Фәйзи “Бәйрәм бүген”;

г) Б.Мулюков, М.Шәмсетдинова, Ш.Тимербулатов җырлары.

4. Г.Тукай әкиятләренә язылган музыкаль әсәрләр:

а) “Шүрәле” әкиятенә:

- Ф.Яруллин балеты (Шүрәле образы);

б) “Су анасы” әсәре (“Алтын тарак”). Әнвәр Бакиров музыкасы;

в) Р.Гобәйдуллин “Кисекбаш” балеты;

г) М.Шәмсетдинова “Кәҗә белән сарык” (мюзикл)

5. Тукай образы музыкада:

а) З.Яруллин “Тукай маршы”;

б) Ә.Бакиров “Тукай” операсы;

в) М.Мозаффаров “Тукай истәлеге” (симфоник поэма);

г) Р.Кәримуллин “Тукай истәлеге” (кыллы квартет өчен музыка).

                           III. Белемнәрне ныгыту. Тактага язылган сорауларга җавап тыңлау.

1.Тукайның музыкага мөнәсәбәте.

2. Тукай һәм  халык җырлары.

3. Шагыйрь шигырьләренә профессиональ композиторлар язган җырлар.

4. Тукай әкиятләренең музыкада чагылышы.

5. Тукай истәлегенә язылган музыкаль әсәрләр.

Дәрес барышы.

I. Кереш.

Укытучы. Без сөекле шагыйребез Г.Тукай иҗатына шактый тирән күзәтү ясадык. Аның әсәрләренең чын мәгънәсендә халыкчан булуын ачыкладык. Шагыйрь әсәрләре сәнгать кешеләрен битараф калдыра алмаган. Бүген без “Тукай һәм музыка” дип аталган гаять киң һәм кызыклы темага тукталырга булдык. 

Әйе, Тукайны музыкасыз, көй-җырсыз күз алдына китерүе бик кыен. Беренчедән, аның бу турыда әйткән сүзләре бар. (Плакаттагы сүзләр укыла)

“ Халык җырлары бабаларыбыз тарафыннан калдырылган иң кадерле вә иң бәһале мирастыр... Халык җырлары халкыбыз күңеленең һич тә тутыкмас вә күгәрмәс саф вә раушан көзгеседер”.

Укучы. Габдулла мәдрәсәдә укыганда ук халык авыз иҗаты белән кызыксына. Халык әкиятләрен, халык җырларын җыя һәм өйрәнә. Ун яшьтә чакта ук, 48 битле җырлар дәфтәре төзеп, 28 төрле көй өчен җырлар туплый. “Мин кечкенәдән үк җырчы идем. Кайда ишетсәм дә, җырлау тавышын салкын кан белән тыңлый алмый идем...”- дип яза.

Укытучы. Икенчедән искә төшерик әле: татар халкының иң популяр, гимн дәрәҗәсенә күтәрелгән нинди җыры Тукай сүзләренә язылган?

- “Туган тел”

- Әйе, әйдәгез, хәзер шул җырны җырлап алыйк.

II. Яңа материалны аңлату.

Укытучы. Дәрес барышында композиторлар, әсәрләр исемнәрен дәфтәрегезгә конспект рәвешендә язып барыгыз.

Без инде Г.Тукайның музыкага мөнәсәбәтен кыскача тукталган идек. Кечкенәдән җыр-моңга битараф булмаганга, шагыйрьнең шигырьләре дә көйле, моңлы. Шуңа күрә дә аларның күбесен халык җырга, композиторлар үз әсәрләренә нигез итеп сайлап алганнар. Әмма Тукай көйне үз иҗатында да читләтеп үтмәгән. Искә төшерсәк, аның шактый шигырьләре мәгълүм бер халык көенә язылган. Ул аларны үзе дә искәртә барган. Мәсәлән “Дусларгага бер сүз” шигырендә ул:

Менә, дустлар, мин сезләргә бер сүз сөйлим.
“Йосыф- Йагъкуб китабы”ның көен көйлим, - ди.
(Көй тыңлана)
1911нче елда Г.Тукай “Халык әдәбияты” исемле лекцияләр яза. Бу хезмәтендә ул  җырларның килеп чыгышы тарихын, образлары ничек башкарылуы турында да мәгълүматлар бирә.

Укучы. Ашказар көе.

Гыйшык вә мәхәббәт сәбәпле кияүгә барган бер башкорт түрәсе кызының кияве Ашказар дигән суның буена ау ауларга китеп, шунда суга батып үлә. Моның вафат хәбәре мгъшукасына ишетелгәч, ул бик кайгыра.Хәсрәтен ничек изһар итәргә дә аптырый.

Беркөнне бу кыз, башкорт кызлары арасындагы барча җырчы кызларны чакырып, алардан вафат булган кияве хатирәсенә бик моңлы бер көй чыгаруларын үтенә. Әгәр дә күңеленә моафикъ бер моңлы көй чыгара алсалар, аларга әллә ничә баш төяләр һәдия итмәкче була. Кызлар төрлечә көйләр чыгарып карыйлар, ләкин берсе дә түрә кызының күңеленә охшамыйлар.

Бу җырчы кызлардан бернәрсә дә чыкмагач, түрә кызы, бертөрле рух вә илһам белән рухланып, хәзерге Ашказар көен җырлап җибәрә. Җырчы кызлар хәйран калалар.
Укучы. Сак-Сок көе.

Сак-Сок бәете вә көенең нидән чыкканлыгы Сак-Сокның үз бәетләреннән дә күренә.

Бәетләрдән аңлашылдыгына караганда, бер ана үзенең ике баласын:”Сез Сак-Сок булсагыз иде”,- дип каргый. Шул ук минутта балалар, Сак-Сок дигән ике кош сурәтенә кереп, кара урманга очып китәләр.

Балаларны каргаганда, аталары өйдә булмый, бугай. Ул кайткач, балалар кайда дип, хатыныннан сорый. Хатын: “Каргап очырдым”, - ди дә үкереп елый башлый. Ире шелтә итә.

Балалар исә искән җилләр аркылы гына аталарына үзләренең хәсрәтле сәламнәрен җибәреп торалар.

Менә бу- шуннан чыккан көй.

1.Г.Тукай шигыръләре һәм  халык музыкасы.

Укытучы. Татар дөньясында Тукай шигырьләре киң таралыш таба, халык аларга көйләр иҗат итә.”Туган тел”, “Тәфтиләү”, “Әллүки”, “Пар ат”, “Зиләйлүк” – шундыйлардан. Г.Тукайның “Тәфтиләү” дигәншигыре юк. Ул – татар халкының борынгы җыры.XXйөз башында Г.Тукайның “Өзелгән өмид” шигыре шушыкөйгә салына.

И мөкаддәс моңлы сазым! Уйнадың син ник бик аз?

Син сынасың, мин сүнәмен, аерылабыз ахрысы.

(“Тәфтиләү”, “Зиләйлүк” җырлары тыңлана)

2. Г.Тукай шигырьләренә иҗат иткән композиторлар җырлары.

Укытучы. Г.Тукай шигырьләренә татар композиторлары җырлар язган.

· Р.Яхин “Мәхәббәт”, “Шагыйрь”

· Җ.Фәйзи “Бәйрәм бүген”

А.Моонасыйпов “Тукай әһәңнәре” исемле вокаль-симфоник цикл язды. Ул 5 кисәктән тора. Аның беренче кисәге “Туган авылым” дип атала.

(“Туган авылым” җыры тыңлана)

3. Г.Тукай әкиятләренә язылган музыкаль әсәрләр.
Укытучы. “Шүрәле”, “Кисекбаш...”, “Су анасы”, “Кәҗә белән сарык” – һәрбер татар баласы белә һәм яратып укый торган әкиятләр. Композиторлар Тукай иҗатының бу өлешен дә читләтеп китмәгәннәр.

Музыкада иң күп тасвирланган образ – Шүрәле.Фәрит Яруллин , Тукай әкиятенә нигезләнеп, “Шүрәле” балетын иҗат итә. Әсәрдә сюжет бераз үзгәртелгән, аңа яңа образлар өстәлгән: Сөембикә, кызлар, кошлар һ.б. Сюжетта төп өлеш – Былтыр һәм Сөембикә арасындагымәхәббәт һәм аңа комачаулаучы көч Шүрәле.Шүрәленең музыкада чагылышы нәкъ Тукайча: озын бармак, зур тырнак. Куркыныч, фантастик образ.

(Видеокасетадан “Шүрәле” балетын карау)

Укучы. Композитор Ә.Бакиров Г.Тукайның “Су анасы”әкиятенә нигезләнеп “Алтын тарак” исемле балет яза. Биредә дә сюжет шактый үзгәргән. Тукай әкияте бары тик прологта гына кулланылган.(өзек тыңлана)

Укучы. “Печән базары...” сюжетын композитор Р.Гобәйдуллинны “Кисекбаш” балетын иҗат итүгә этәргән. Ә “Кәҗә белән сарык” әкиятенә М.Шәмсетдинова шул исемдә мюзикл иҗат иткән.(өзекләр уйнала)

4. Тукай образы музыкада.

Укытучы. Г.Тукайның авыр тормышы һәм фаҗигале үлеме бик күпләрнең күңелләрен тетрәтә... Бөек шагыйрьнең шәхесенә багышлап төрле жанрлардагы (рәсем, әдәби, музыкаль) әсәрләр иҗат ителә.

Тукай образы музыкада да зур урын алып тора.Тукайның үлеме Заһидулла Яруллинны зур әсәр язарга этәрә. Аның “Тукай маршы” бүген дә бик еш башкарыла.

(З.Яруллин “Тукай маршы” яңгырый)

Тукайга багышланган әсәрләр шактый күп. Мин сезгә барысын да тыңлатып китә алмыйм. Бары тик әйтеп кенә үтәм.Менә алар:

· Ә.Бакиров “Тукай” операсы.

· М.мозаффаровның “Тукай истәлеге” симфоник поэмасы.

· Р.Кәлимуллинның  “Тукай истәлеге” кыллы квартеты.

· Н.Җиһановның “Кырлай” симфониясе.

III. Өйрәнелгәнне ныгыту. Тактага язылган сорауларга җавап тыңлау.

1.Тукайның музыкага мөнәсәбәте.

2. Тукай һәм  халык җырлары.

3. Шагыйрь шигырьләренә профессиональ композиторлар язган җырлар.

4. Тукай әкиятләренең музыкада чагылышы.

5. Тукай истәлегенә язылган музыкаль әсәрләр.

IV. Йомгаклау.

Укытучы.Шулай итеп, без дәрес барышында Тукай иҗаты һәм шәхесенең татар музыка сәнгатен үстерүгә зур йогынты ясавын, бетмәс-төкәнмәс чыганак булып торуын күрдек. Олы шәхесләр генә олы сәнгатькә юл таба. Тукай шундыйлардан.

Тема: Г.Тукай- тәнкыйтьче.
Максат: Укучыларны Г.Тукайның тәнкыйть өлкәсендәге 

               эшчәнлеге белән  таныштыру.

                Аның халык авыз иҗаты һәм милләт тарихы

                турындагы хезмәтләрен анализлау. 

                “Г.Тукай – иң тәләпчән тәнкыйтьче” дигән фикерне раслау.

Җиһазлау һәм материал: Дәреслек.

Г.Тукай.III том (155нче бит) “Сайланма әсәрләр” Тат.кит.нәшр.-1960 (387нче битләр)

Г.Тукай. II том.(221нче бит), Магнитафон, аудиоязмалар;Компьютер, Диапроектор,

                                       мультимедийный CD-диск “Г.Тукай”

Дәрес барышы:

I. Оештыру өлеше.

1. Исәнләшү. 

2. Укучыларның дәрескә әзерлекләрен тикшерү, китап– дәфтәрләрен барлау.

II. Актуальләштерү.

1. Үткән дәрес темаларын кабатлау. Компьютерда тест №2 не эшләү.

                       (Үрнәк бирелә)

2. Дәрес максатын хәбәр итү.

III. Яңа белем һәм күнекмәләр булдыру.

1. Г.Тукай өчен тәнкыйтьнең асылы, бурычлары, ул өлкәдә эшләүчеләрнең нинди сыйфатларга ия булуы.

Укытучы. Г.Тукай иҗатының зурлыгы, аның шигъри әсәрләрендә генә түгел, бәлки тәнкыйть һәм әдәбиятка, тарихка караган гыйльми хезмәтләрендә дә күренә.

Шагыйрь татар әдәбиятында тәнкыйть булырга тиеш дип дип карады. Аның фикеренчә, башка хезмәт белән шөгыльләнгән кеше басылып чыккан барлык әсәрләрне дә укып бара алмаска, укыганда да өстән-өстән генә йөгереп узарга мөмкин.Шуңа күрә аның “иң яхшы һәм мәгънәле” юллардан берни дә бирми торган буш урыннарны аерып бетермәве дә ихтимал. Шуның өчен аларны әйбәтләп укып, җитешле-җитешсез якларын аңлатып баручы махсус укымышлылар - тәнкыйтьчеләр кирәк. Китаплар нур һәм мәгълүмат тарату белән бергә томаналык вә әхлаксызлык алып килергә дә мөмкиннәр.

Шул ук вакытта Г.Тукай тәнкыйтьчегә зур таләпләр дә куя. 

Укучы. (укып бирә) “Тәнкыйть итүченең дә кем очрады шул булуы тагы ярамыйдыр”. Тәнкыйтьче булу өчен, аның ышануынча, “әлбәттә, үзләре дә әдәбият галәмендә күп ат уйнаткан тәҗрибәле вә әхлаклы адәм булуы” таләп ителә. Чөнки шәхси файданы күздә тотып тәнкыйть итүчеләр дә күп. “Җәмәгать фикере белән уйнарга ярамый”, -дип кисәтеп куя бөек шагыйрь.

Укытучы. Күрәбез, Г.Тукай тәнкыйтьнең асылы, бурычлары, ул өлкәдә эшләүчеләрнең нинди сыйфатларга ия булырга тиешлеге турында дөрес һәм урынлы әйткән.

2. Г.Тукай үзенә кадәрге шагыйрьләр иҗаты белән дә таныш булган һәм аларга биргән бәяләмәсе.(Магнитафоннан тыңлау)

3. Г.Тукайның “Тәнкыйтьчегә” шигырен бер укчы яттан сөйли.

IV. Алган белем һәм күнекмәлрне ныгыту.

1. Г.Тукайның “Тәнкыйть – кирәкле шәйдер” мәкаләсен уку, анализлау.

Кеше бер әсәрне болай өсттән генә укып чыккан вакытта, шул әсәрнең иң яхшы вә мәгънәле сәтырлары илә мәгънәсез вә биһудә сәтырларыны тәфрикъ итә алмыйдыр. Әгәр уртадан бер мөнтәкыйд чыгып, шул ук әсәрне иләктән сөзеп чыгарып, яхшысын бер якка,  яманын бер якка аерып: «Иштә мөхәррирнең бу сәтырлары шул кадәр гүзәл вә лөзүмледер»; яки: «Бу сәтырларны, бу сәбәпкә бинаән, язмамыш улса гүзәл улыр иде»; яки: «Бу әсәр, бу сәбәпкә бинаән, асла матбугат галәменә чыкмамыш исә гүзәл улыр иде»,— җөмләләре кеби сүзләр илә зарифанә вә битарафанә тәнкыйть итсә, табигыйдер ки, бу мөнтәкыйднең тәнкыйте дә әсәрне укымыш адәмнәрнең нәзарына тәсадеф итәчәктер. Бу тәнкыйтьне укыдыктан соңра, әсәрне моталәга итмеш адәм, никадәр хәйран улып тормыш исә дә, фикере тугъры бер мәркәзгә барачактыр.

Тәнкыйть, безем заманыбыз кеби, китаплар, рисаләләр, гәзитәләр, журналлар тагълар кадәр өелеп бармакта улан бер заманда, кирәкле генә дәгел, лябеддә минһедер.

Һәркөн арамызда төрле-төрле яңа исемнәрдә рисалә вә китаплар таралмактадыр, һәр нәрсәнең дә хосулы хәдденнән тәҗавез итсә, табигый, зарарлыдыр. Шуңа күрә безнең дә үз тәнкыитемез цензорыннан үтмичә, «тисә — тиенгә, тимәсә — ботакка» кабиленнән таралмакта улан әсәрләремез эчендә садәдил кариине кирам.өчен зарарлылары улуы да ихтималдыр. Мәдрәсәдәге бер максады аслыйга восул өчен генә укылмакта улан нәхү, мантыйк гыйлемнәрен шәкертләремез, васита дия генә ышанмак җиренә, әллә ничәшәр еллар илә чуалып, шул гыйлемнәрнең үзләрен максады аслый дия белеп хәрап булдыклары кеби, безнең дә әдәбият галәмемезгә дә, зыялану вә нурлануны шул тагълар кадәр матбугъ рисаләләр өелүдән гыйбарәт дип белеп, максады аслыйдан мәхрүм калу куркусы бардыр.

Васитаны максудтан тәфрикъ итә алмау, кирәк кем генә өчен булса да, хәвефле бер бәладер. Атлар, арбалар, фәйтуннар инсанның хәрәкәтенә васитадыр. Өйләр, киемнәр дә һава үзгәрүдән сакланыр өчен генә васитадыр. Яхшы аш вә эчемлекләр дә инсанның бәдәненә хезмәтен вә сәламәтен саклар өчен генә файдалы булмаклә анчак васитадыр.

Әгәр инсан шул яхшы ат, яхшы арба вә фәйтун һәм яхшы толып вә туннарга, яхшы йортларга хуҗа булуның үзен яхшылык вә дөньяда торудан асыл максат дип белсә, бу вакытта ул нәрсәләр файдалы булу гына шулай торсын, бәлки зарарлыдыр.

Китап вә рисаләләр таратуның да, нур вә мәгълүмат тарату җиренә, бәгъзан, җәһел вә сүи әхлак тарату тарафы да бардыр. Китаплар вә журналлар таратыр өчен, заманымызда, әлбәттә, нәширләргә, эшләренә көллән муаффәкъ булыр өчен, көллиятле акчаларга ихтыяҗ бардыр.

Китап, гәзитә вә журналларны соратучы халкымызның күбесе кара халык булганга, ал арның да ләззәтләнә вә тәм таба торган нәрсәләре түбән вә тупас нәрсәләрдер. Әгәр гәзитә вә журналлар таратылуларында гүзәл нәтиҗәләргә муаффәкъ булыйк дисәләр, билгеле, аларга да түбән дәрәҗәле, тупас нәрсәләр язып, «мөхтәрәм мөштәриләр»нең тәләззезләренчә эш күрергә лазем буладыр. Мин үземезнең арамызда бер журнал, бер гәзитә беләмен ки, болар, тәмам-тәмам шул «мөхтәрәм мөштәриләренең теләүләреңчә, әдәп таптап, яхшук акчаланып вә файдаланып торалар. Бәлки, алар, үзләренчә, милләткә файда итәмез ди торганнардыр: анысы табигый инде. Менә инде шул матбугатта аз булса да хөрриятне сүи истигъмаль итмәсәк, бәлки, эшемез алга китәр иде.

Безнең, мәсәлән, дарел голүмнән яңа укып чыккан бер яшемезгә иң ибтида уларак нинди әсәрләрне укымак кирәк? Моны сайлый белергә, тәнкыйть булмаса, мөмкин түгелдер. Чөнки аңар яхшы рисалә табу бөтенләй борчак басуы өстендә бер билгеләнгән борчакны табу кадәр читендер. Ул әгәр, мәсәлән, ун ел кадәр ни ләкте шуны укып, зиһененә төрле-төрле рәвештә язылган файдасыз рисаләләрнең мәфһүмнәрен урынлаштырса, мон-дин соң аңар бер файдалы рисалә очраса да, ул аның. мәгънәсен йә бөтенләй аңламас, йә һичнәрсәгә дә татбикъ итә алмас. Әгәр бер рисаләне укып та, тиз генә тәнкыйтен дә табып алса, аңар бик уңай буладыр.

Ләкин тәнкыйть итүченең дә кем очрады шул булуы тагы ярамыйдыр. Мөнтәкыйд булыр өчен, әлбәттә, үзләре дә әдәбият галәмендә күп ат уйнаткан тәҗрибәле вә әхлаклы адәм булуы матлүбтыр. Юк исә, бер гаразы шәхси илә дә тәнкыйть итүчеләр күптер.

Нә исә, тәнкыйть — кирәкле вә лөзүмле бер шәйдер. Әфкяре гомуми берлә уйнарга ярамый.

а) сүзлек өстендә эш.

Шәйдер — нәрсәдер. 

Сәтыр — юл (язмада, басмада). 

Биһудә — буш, мәгънәсез. 

Тәфрикъ итә — аера. 

Мөнтәкыйд — тәнкыйтьче. 

Иштә — менә (бу). 

Лөзүмдер — кирәкледер. 

Бу сәбәпкә бинаән — шушы сәбәптән.

Зарифанә   вә   битарафанә — матур   рәвештә    һәм   битарафлык белән.

Нәзарына   тәсадеф — карашына  туры  килешле.

Мотәлага итмеш — тикшергән, күздән кичергән.

Лябеддә минһедер — котылгысыздыр.

Хосулы хәдденнән тәҗавез  итсә — җитештерелүе  чиктән  ашса.

 Шәйдер — нәрсәдер. 

Сәтыр — юл (язмада, басмада). 

Биһудә — буш, мәгънәсез. 

Тәфрикъ итә — аера. 

Мөнтәкыйд — тәнкыйтьче. 

Иштә — менә (бу). 

Лөзүмдер — кирәкледер. 

Бу сәбәпкә бинаән — шушы сәбәптән.

Зарифанә   вә   битарафанә — матур   рәвештә    һәм   битарафлык белән.

Нәзарына   тәсадеф — карашына  туры  килешле.

Мотәлага итмеш — тикшергән, күздән кичергән.

Лябеддә минһедер — котылгысыздыр.

Хосулы хәдденнән тәҗавез  итсә — җитештерелүе  чиктән  ашса.

Садәдил кариине кирам  өчен — хөрмәтле гади  укучылар  өчен.

Максады аслыйга восул — асыл максатка ирешү.

Нәхү, мантыйк — синтаксис, логика.

Васига — чара.

Зыялану — укымышлы булу.

Инсан — кеше.

Анчак — фәкать.

Бәгъзан — кайчакта.

Җәһел вә сүи әхлак — томаналык һәм  әхлаксызлык.

Көллән муаффәкъ булыр өчен — тәмам уңышлык китерер өчен.

Көллиятле — күп, зур.

Мөштәриләрнең   теләззезлэренчә — сатып   алучыларның   зәвекъләренчә.

Сүи истигъмаль итмәсәк — урынсыз файдаланмасак.

Дарел голүмнән — университеттан.

Ибтида — башлангыч.

Мәфһүмнәрен — мәгънәләрен.

Татбикъ итә — яраштыра.

Матлубдыр — таләп ителәдер.

Гаразы шәхси — шәхси файданы күздә тоту.

Әфкяре гомуми — гомум (җәмәгать) фикере.

2. Г.Тукайның мәкаләләрен уку.

          ( Компьютер, Диапроектор, мультимедийный CD-диск “Г.Тукай”ярдәмендә)

I төркем. “Халык әдәбияты”,
IIтөркем “Халык җырлары”      

а) уку, анализлау ;

б) дәфтәрләргә кыскача язу.

V. Йомгаклау.

1. Нәтиҗә ясау.

3. Дәфтәрләргә  язып кую.   

“...Ләкин тәнкыйть итүченең дә кем очрады шул булуы тагы ярамыйдыр. Мөнтәкыйд булыр өчен, әлбәттә, үзләре дә әдәбият галәмендә күп ат уйнаткан тәҗрибәле вә әхлаклы адәм булуы матлүбтыр. Юк исә, бер гаразы шәхси илә дә тәнкыйть итүчеләр күптер.

Нә исә, тәнкыйть — кирәкле вә лөзүмле бер шәйдер. Әфкяре гомуми берлә уйнарга ярамый.”

  4. Укучыларның белемнәрен бәяләү.

5. Өй эше бирү. 

Дәреслектәге материалны укырга.

“Г.Тукай турында тәнкытьчеләр һәм әдәбият фәне” исемле чыгыш әзерләргә. 

 Г.Тукайның тормыш юлы һәм иҗатына багышланган тест №2

1. Г.Тукайның шагыйрь һәм журналист буларак ныгыган урыны.

а) Уфа

б) Җаек (Уральск)

в) Казан

2. Татар телендәге беренче сатирик басма.

 а) "Яшен"

 б) "Уклар"

 в) "Туп"

 г) "Ялт-Йолт"

3. Г.Тукай редакциясендә чыгарылган журнал:

 а) "Аң"

 б) "Шура"

 в) "Уклар"

 г) "Мәгариф"

 д) "Әлгасрелҗәдит"

4. Г. Тукайның белем, аң,фикер үсешенә тәэсир иткән Җаектагы гаилә.

 а) Апанаевлар гаиләсе.

 б) Мотыйгулла хәзрәт гаиләсе

 в) Рәмиевләр гаиләсе.

5. Г. Тукай наборщик булып эшләгән нәшрият.

 а) "Мизан"

 б) "Уралец"

 в) "Берадаран Каримовлар"

6. Г. Тукай рус теле һәм әдәбиятыннан дәресләрне кайда ала?

 а) Казанда

 б) Уфада

 в) Җаекта (Уральскида) 

7. Г.Тукай сатирик журналны Казанда кем белән бергә чыгара?

 а) Ф.Әмирхан.

 б) С.Сүнчәләй

 в) Г.Камал.

8. "Яшен" журналы чыгудан туктаган ел.

 а) 1907

 б) 1909

 в) 1913

9. 1910 елдан Тукай эшләгән сатирик журнал.

 а) "Ялт-Йолт".

 б) "Яшен" 

 в) "Туп"

 г) "Чүкеч".

10. Г.Тукай халык әдәбияты турында лекцияне кайчан,кайда укый?

 а) 1909 ел. 25 май "Укытучылар йорты" 

 б) 1910 ел. 15 апрель "Шәрыкъ клубы".

 в) 1912 ел. 20 март "Болгар гостиницасы".

11. Г.Тукай 1911 елның маенда кайсы шәһәргә килә?

 а) Мәскәү

 б) Пермь

 в) Әстерхан

12. Әстерханда Тукай кемдә яши?

 а) М.Галәү 

 б) С.Сүнчәләй 

 в) С. Рәмиев.

13. Г.Тукайның "Сорыкортларга" шигыре кайчан, нинди вакыйгаларга мөнәсәбәтле иҗат ителгән?

 а) 1906 елда беренче Дәүләт Думасын куып таратуга. 

 б) 1910 елда Столыпин сәясәтенә.

 в) 1906 елда Беренче рус революциясе вакыйгаларына. 

14. Г.Тукайның "Государственная Думага" шигыре нинди жанрда язылган?

 а) нәсер 

 б) памфлет 

 в) мәдхия

15. Г.Тукайның"Сорыкортларга"шигыре беренче мәртәбә кайчан, кайда басылган?

 а) "Фикер "- 1905 

 б) "Уклар"-1907 

 в) "Әлгасрелҗәдит"-1906.

16. Г.Тукайның "Китмибез"шигыре кайчан һәм нинди вакыйгага мөнәсәбәтле иҗат ителгән?

 а) 1910 жандармерия идарәсенең мөселман мәктәпләрен яба башлауларына.

 б) Депутат К.Хәсәновның Думадагы чыгышыннан соң уң депутатлар фикеренә .

 в) 1906 Беренче рус революциясенә мөнәсәбәтле.

17.Г.Тукайның "Пәйгамбәр" шигыре нинди иҗат юнәлешендә язылган?

 а) романтизм.

 б) реализм.

 в) модернизм.

18.Г.Тукай"Пәйгамбәр"шигырен кайсы рус язучысы әсәренә нәзыйрә рәвешендә язган?

 а) Лермонтов

 б) Пушкин

 в) Майков.

19. Г.Тукайның"Пар ат"шигыре нинди эчтәлекле?

 а) тәнкыйди

 б) реалистик

 в) романтик.

20. Г.Тукайның "Пар ат" шигыре беренче тапкыр кайчан,кайда басылган?

 а) 1907 ел 20 октябрь, "Нур"

 б) 1907 ел 6 май, "Фикер"

 в) 1906 ел 20 май, "Әлгасрелҗәдит".

21. Г.Тукайның "Өзелгән өмид"шигыре нинди лирикага карый?

 а) модернистик 

 б) реалистик 

 в) романтик

22. Г.Тукайның "Өзелгән өмид" шигыре татар халкының нинди көенә җырлана? 

 а) Рәйхан

 б) Тәфтиләү 

 в) Агымсу

23. Г.Тукайның "Өзелгән өмид"шигырен рус теленә кем иң уңышлы тәрҗемә итә? 

 а) Р. Рождественский

 б) Е. Евтушенко

 в) А. Ахматова

 г) Б. Ахмадуллина

24. Г. Тукайның "Өзелгән өмид" шигыре беренче мәртәбә кайда, кайчан басыла? 

 а) "Вакыт",1910 ел 29 ноябрь 

 б) "Фикер",1907ел 8 март

 в) "Аң",1910 ел 7 май

25. Г Тукайның "Эш беткәч уйнарга ярый" әсәре ничәнче елда басылган?

 а) 1906 

 б) 1909 

 в) 1910 

26. Г.Тукайның "Көзге җилләр" шигыре кайчан һәм нинди вакыйгалардан соң язылган?

 а) 1911 елда Идел буйлап сәяхате вакытында Корбан гаете алдыннан

 б) 1913 елда Клячкин хастаханәсендә ятканда

 в) 1907елда Казанга кайткач 

27. Г.Тукайның "Көзге җилләр" шигыре беренче мәртәбә кайда һәм кайчан басыла? 

 а) "Вакыт",1912 ел

 б) "Йолдыз",1911ел

 в) "Нур",1907 ел

28. Г.Тукайның "Толстой сүзләре"шигыре нинди жанрда иҗат ителгән?

 а) мәснәви 

 б) мәдхия

 в) хикмәт

29.Г.Тукайның "Туган тел"шигыре беренче басылган җыентыкның исеме?

 а) "Әдәбият"

 б) "Балалар күңеле"

 в) "Күңелле сәхифәләр"

30. Г. Тукайның "Печән базары ,яхүд Яңа Кисекбаш" поэмасы нинди иҗат юнәлешендә язылган?

 а) тәнкыйди реализм

 б) романтизм

 в) мәгърифәтчелек реализмы

31. Г.Тукайның "Печән базары, яхүд Яңа Кисекбаш" поэмасы нинди жанрда язылган?

 а) памфлет

 б) нәзыйрә

 в) шигьри сатирик роман

32. Г. Тукайның "Милли моңнар" шигыре кайчан язылган?

 а) 1907 ел 

 б) 1909ел

 в) 1912ел

33.  Г. Тукайның "Милли моңнар"шигыре кайсы әсәре эчендә тәкъдим ителә?

а) "Халык моңнары"

б) "Халык әдәбияте"

в) "Мөкаддимә"

34. Г.Тукайның "Халык моңнары" мәкаләсендә төп урынны халык авыз иҗатының кайсы жанры алып тора?

 а) дүртъюллы кыска җырлар

 б) дастаннар

 в) әкиятләр

35. Г.Тукайның "Халык моңнары" мәкаләсенә нинди бәет урнаштырылган?

 а) Мәкәрҗә бәете

 б) Сак-Сок бәете

 в) Сөембикә бәете

Тема: Г.Тукай һәм башка әдәбият

Максат: Г.Тукай һәм аның әдәбиятка алып килгән яңалыгы, әһәмияте.

              Рус шигъриятенең Г.Тукайга тәэсире.

              Г.Тукай иҗатының әһәмиятен күрсәтү, әсәрләре аша хөрмәт,                   

              горурлану хисләре тәрбияләү.

Материал һәм җиһазлау: “Тукай һәм XX гасыр мәдәнияте” (халыкара  

                                                конференция материаллары)

Д.Ф.Заһидуллина, Ә.М.Закирҗанов, Т.Ш.Гыйләҗев “Татар әдәбияты” Теория. Тарих.

Татар әдәбияты дәреслеге.

Газета-журнал материаллары.

Магнитафон, аудиокасета.

Дәрес барышы:

IV. Оештыру өлеше.

1. Укучыларның дәрескә әзерлекләрен тикшерү;

2. Китап-дәфтәрләрен барлау.

3.   Дәрес максатын хәбәр итү
4. Тактада язылган эпиграфларны уку һәм дәфтәрләргә язып кую.

1. Пушкин илә Лермонтовтан үрнәк алам,

  Әкрен-әкрен югарыга үрләп барам...

                          Г.Тукай “Бер татар шагыйренең сүзләре”

2. Хәзрәти Пушкин вә Лермонтов әгәр булса кояш,

   Ай кеби, нурны алардан икътибас иткән бу баш...

                         Г.Тукай “Кыйтга”

II. Актуальләштерү.

1. Өй эшләрен тикшерү. Сорауларга җавап бирү.

· Г.Тукай шигъри әсәрләр язудан тыш иҗатның тагын кайсы өлкәсендә каләм тибрәткән?

· Шагыйрь үзеннән элек иҗат иткән каләм әһелләре әсәрләренә нинди бәя бирә?

· Г.Тукай аңлатуынча тәнкыйть ни өчен кирәк?

· Иҗат кешесе үзе тудырганнарга тәнкыйть белән карарга тиеш. Г.Тукай бу яктан башка каләм әһелләренә нинди үрнәк бирә?

· Г.Тукай үз замандашларына нинди бәя бирә?

2. Өйдә әзерләгән чыгышларын җыеп алу.

3. Мөстәкыйль эш. Класс ике төркемгә бүленә. Бирелгән сорауларга җаваплар әзерлиләр. Сораулар үтелгән темаларны ныгыту, кабатлау йөзеннән төзелә.

I төркемгә бирем.

Г.Тукай “Шагыйрь – туры сүзле һәм кыю булырга тиеш”,- дип яза. Ни өчен ул шулай дип саный? Тукайча  тәнкыйтьче нинди сыйфатларга ия булырга тиеш? 

II төркемгә бирем.

Г.Тукай халык өчен нигә борчыла? Кайсы шигырьләрендә бу сизелә? Ни өчен Г.Тукайны тәнкыйтьче дип атыйбыз?

III. Яңа белем һәм күнекмәләр булдыру.

1. Г.Тукай – төрки һәм Көнчыгыш, Көнбатыш тәэсирен нык тойган шагыйрь.

Укытучы.Тукай лирикасы рус hәм Европа классик шигърияте салган олы юлга килеп чыкты: ул кешенең эчке дөньясына үтеп керә алды, ягъни психологик анализ аша шәхси кичерешләрнең диалектикасын, динамикасын, тормышчан төрлелеген, катлаулылыгын hәм каршылыкларын ачу югарылыгына күтәрелде. Шул ук вакытта ул Шәрык мәдәниятеннән килгән традицияләргә дә хыянәт итмәде. Тукай бизәклелек, орнаментальлек чараларын hич тә ташлап калдырмады. Аның лирикасында эмоциональ бизәк hәм детальләр көчле. Шушы ноктада без “көнбатыш-көнчыгыш синтезы” турында сүз алып бара алабыз. Тагын бер синтез – ул халык теленең hәм борынгыдан килгән Шәрык стиленең бердәмлеге. Төрки шигърияткә борыннан ук хас булган ритмик закончалыкны – ачык hәм ябык иҗекләрнең чиратлашуын, ягъни “төрки аруз”ны куллану татар теленең үз музыкаль-шигъри көчен, хасиятен үстерү осталыгына әйләнде. 


Рус hәм Көнбатыш шагыйрьләренең байтак әсәрләрен ирекле тәрҗемә итү hәм иҗади файдалану белән Тукай татар шигъриятенә яңа тема, мотив hәм сурәтләр алып килде. Бу яктан да ул татар әдәбиятын дөнья эстетик хәрәкәтенә якынайту өчен кирәкле эшне башкарды. 

Рус һәм Көнбатыш әдәбиятлары Г.тукай өчен иҗат чыганагы булып хезмәт иткән. Г.Тукай биредә ике максатны күздә тоткан: 

1) башка әдәбиятлардагы тел чаралары, стиль алымнары белән татар әдәби телен баетырга;

2) әдәби телнең эчке мөмкинлекләреннән киң һәм нәтиҗәле файдаланырга.

Г.Тукай яңа сүзләр һәм әйтелмәләр алганда, моңарчы әдәби телебездә булмаган чараларны, сүз-сурәтләрне сайларга тырышкан.Аларны шагыйрь татар теле үзенчәлекләренә тулысынча яки өлешчә туры китереп һәм калькалаштырып бирә.Шулай итеп, ул татар сөйләмен яңа үзенчәлекләр белән баета.Мәсәлән, А.С.Пушкинның “Узник” шигырендәәге “Мы вольные птицы” дигән фразаны ул “Азатлык кошлары без” дигән(“Мәхбүс”), А.Федоровның “Рассвет”ындагы “бледный месяц”ны “ак ай”(“Җәйге таң хәтирәсе”), М.Ю.Лермонтовның “В альбом – из Байрона” әсәрендәге “бледная страница” ны “хщсрщтле ьыр” (“Байроннан”) дип бирә.

Г.Тукай чагыштыру-хикәяләү алымын да актив куллана. Бу очракта чагыштыру әсәренең бөтен эчтәлеге белән тыгыз бәйләнгән була. М.Лермонтовка нигезләнеп язган “Шагыйрьгә “ шигырендә сорау алымын куллану әсәрнең яңгырашын күтәрүдә зур урын тота.

Г.Тукай “Шагыйрьгә” шигырен яттан сөйләү.
Г.Тукай теге яки бу автордан файдалануын һәрвакыт күрсәтеп бара. Шулай булуга карамастан, аның мондый әсәрләрен тәрҗемә дип әйтүе кыен. Чөнки күп алымнарны Тукай үзенчә куллана, шуңа күрә алар оригиналь әсәргә якынаялар.

Г.Тукай “Үз-үземә” шигыре һәм А.С.Пушкинның “Про себя” шигырьләрен яттан сөйләү.
Гомүмән, халык шагыйре Г.Тукайның рус һәм  Көнбатыш әдәбиятыннан файдалануы аша, Көнчыгыш, төрки һәм татар теле традицияләрен һәрвакыт саклый, алардагы тел-сурәтләү алымнарын татар әдәби телен тагын да үстерү һәм баету юнәлешендә куллана. 

2. Тукай һәм “Гамлет”

Укытучы. Бөек инглиз драматургы В.Шекспирның татар халык шагыйре Г.Тукай иҗатына йогынты ясавы билгеле. “Гамлет” әсәрендәге Гамлетның сүзләренә игътибар итик. (Н.исәнбәт тәрҗемәсе)

Яшәргәме, үләргәме – менә нидә

Мәсьәлә. Я кайсысы яхшырак соң:

Явыз язмыш укларына баш июме,

Әллә кулга корал тотып, бу җәвалар

Диңгезенә көрәш ачып, чик куюмы?

Үлү – йоклау. Актык һични. Барлык йөрәк

Газапларың, тәнең дучар булган мең-мең

Җәфаларың шул бер йокың белән бетте

Диеп уйлау – йоклау! – бәлки төш күрүдер!...

Гомеренең актык, санаулы көннәрендә Тукай шушы сүзләрне искә төшерә. Очраклы хәлме бу, әллә шагыйрьнең дөньяга карашында бер мөһим ноктамы? Безнеңчә, Г.Тукай Гамлетның “Яшәргәме, үләргәме” дигән сүзләрен тикмәгә генә телгә алмый. “Яшәү” һәм “үлем” төшенчәләре, аның фикеренчә, тирән философик мәгънәле.

Шагыйрь халыкның киләчәге турында кайгыртты, чын дусны ялган дуслардан аера белергә өйрәтте, дошманның битлеген ачты.

(Укучылар укытучы сөйләгәнне кыскача язып баралар)

3. Башка милләт әдипләренең Г.Тукайга мөнәсәбәтләре.

Укытучы. Башка милләт әдипләре дә Г.Тукайга карата җылы мөнәсәбәттә. Аларның һәрбер фикерләрендә бөек шагыйрь белән горурлану, әсәрләренә соклану сизелеп тора.

Укучылар төрле милләт әдипләренең фикерләрен укып күрсәтәләр.

Укучы.  Фатих Әмирхан Г.Тукай турында менә нинди сүзләр әйткән: “...Аны халык бик яшьләй үз шагыйре итеп таныды; аны аңлады, ул җырлаган нәрсәләрнең үз рухындагы нәрсәләр икәнен тойды...Шәхси тормыштан мәхрүм Тукаев үзенең шигырьләре, ул шигырьләрнең халык күңелендә яңгыраткан яңгырашы белән генә яшәде, шул гына аңа тормыш иде”.

Укучы. Ш.Бабич “Габдулла әфәнде Тукаев” исемле шигырендә күңелне җәлеп итәрлек юллар бар:

                       “Дөньяда бик аз буладыр чын  шагыйрь Габдулладай;

                        Ул – караңгы төндә яктырткан матур, ак тулган ай...

                        Алса, укыса халык шигырен аның – истә кала,

                        Һәм аның шигыре халыкның күңеленә зур хис сала...”

Укучы. “Безнең Украина халкы Татарстанның сугышчы батырларын гына түгел, каләм батырларын да белә һәм ихтирам итә. Татар халкының сөекле язучыларын һәм шагыйрьләрен – бөек Тукайны, атаклы Гафурины, талантлы Такташны, ялкынлы шагыйрь,батыр сугышчы М.Җәлилне белә һәм ихтирам итә минем халкым...”- дип яза украин шагыйре Иван Нехода.

Укучы. “Искеткеч талантка ия булган Г.Тукайның поэтик мирасы ул бары тик татар шагыйрьләре милке генә түгел, ул барлык тугандаш республикалар шагыйрьләре өчен дә кадерле һәм газиз” – ди Азербайҗан шагыйре Сөләйман Рөстәм.

(Башка укчыларның да чыгышлары тыңлана. Нәтиҗә ясала. Барлык фикерләр дәфтәрләргә языла, инша язарга әзерлек)

IV. Алган белем һәм күнекмәләрне ныгыту.

1. Дәреслектәге материалны уку.

2. Сораулар ярдәмендә материалны анализлау:

· Башка халыкларның әдәбият әһелләре Г.тукайның шагыйрь булып җитлегүенә ничек тәэсир иткән?

· Казак һәм чуваш шагыйрьләре Г.Тукайның “Шагыйрь”исемле әсәренә нинди бәя бирәләр?

· Әдәбият әһелләренең Г.тукайга әйтелгән фикерләренең кайсы якларына игътибар иттегез.

Г.Тукай “Шагыйрь” шигырен магнитафон язмасыннан тыңлау.

V. Йомгаклау.

           Г.Тукай – татар әдәбиятының күренекле вәкиле, иҗтимагый фикерләве, фәлсәфи карашларының тирәнлеге, эстетик зәвыгының нечкәлеге һәм зирәклеге белән аерылып торган шагыйрь. Тукай – шул ук вакытта әдәби тәнкыйтьче, ялкынлы публицист та, туган халкының авыр язмышын уртаклашкан һәм аңа чиксез мәхәббәт саклаган, куанычына , фаҗигасен тетрәнеп җырлаган олы әдип тә.
VI. Өй эше бирү: “Мәдәни җомга” газетасында чыккан Зиннур Мансуровның “Ике яклап янган шәм” исемле мәкаләсе  белән танышырга, конференциягә әзерләнергә. 

Тема: “Тукай – халык баласы”

              (тормыш юлы һәм иҗаты буенча инша язу)

Максат: Г.Тукай һәм иҗатының әһәмиятен күрсәтү, 

                әдәбиятка алып килгән яңалыгын ачып бирү,

                әсәрләре аша хөрмәт, горурлану хисләре тәрбияләү.

            Укучыларның үз фикерләрен анык, дөрес бирә алуларына 

             һәм теманы тулы ачуларына ирешү. 

Җиһазлау һәм материал: Г.Тукай китапларыннан күргәзмә.

                                           Г.Тукай турында истәлекләр, газета- журнал

                                          материаллары.Замандашларының Г.Тукай турында 

                                           әйткән фикерләре.

Дәрес планы:

I. Оештыру өлеше.

1. Укучыларның дәрескә әзерлекләрен тикшерү.

2. Дәрес максатын хәбәр итү.

II. Төп өлеш. Инша язарга әзерлек.

1. Иншага эпиграф сайлау

а) Г.Тукай турында замандашларының фикерләрен анализлау;

б) “Чәчәкләр китерегез Тукайга”. Г.Тукай турында татар һәм тугандаш халыклар шагыйрьләренең шигырьләре.

2. Г.Тукайның тормыш юлы һәм иҗаты буенча алган белемнәрне туплау:

а) “Үксез бала идем...” Сабый тормышында караңгылык һәм яктылык.

б)  Тукай- халык баласы.

в)  Г.Тукай – гасырлар буена саклана алырлык, буыннан-буынга күчеп сөйләнерлек әсәрләр авторы.

г) Г.Тукай -- әдәбиятыбыз күгендә янган иң якты йолдыз!

III. Укучыларның мөстәкыйль инша язулары.

1. Укучыларның Г.Тукайга багышлап язган шигырьләрен сөйләү.

2. Укучыларның шагыйрь турында фикерләре.

IV. Йомгаклау.

1. Укучыларның иншаларын җыеп алу.

2. Эшләрне анализлау һәм конкурска тәкъдим итү.

3. Укучыларның иншаларын тикшерү.

Дәрес барышы:

I. Оештыру өлеше.

Укытучы. Укучылар без бүген бөек шагыйребез Г.Тукай турында барлык белгәннәребезне туплап, инша язарбыз.

Шагыйрь яшәгән еллардан ераклашкан саен, аның иҗатының бөеклеге, асыл мәгънәсе тагын да куәтлерәк һәм тирәнрәк ачыла бара.”Чын шагыйрьнең гомере арифметик саннар белән генә бәяләнә алмый. Даһиларның гомере халык хәтере белән исәпләнә”, - дип яза филология фәннәре докторы Фәрит Бәширов.

Г.Тукай бүген дә әдәбиятның алгы сафында баруын дәвам итә, бүген дә милли аң үсешенең юлбашчысы булып кала килә.Заман тудырган һәм милләтне борчыган бик күп сорауларга җавапны тукай әсәрләреннән табарга мөмкин. Татар милләтен, татар җанын, татар телен саклыйм дисәң, Тукай рухын, Тукай мирасын сакларга кирәк, аңлый белергә, шагыйрьнең иҗатын, тормыш юлын яхшырак өйрәнергә кирәк.

II. Төп өлеш. Инша язарга әзерлек.

1. Иншага эпиграф сайлау

а) Г.Тукай турында замандашларының фикерләрен анализлау;

Укытучы. Укучылар әйдәгез әле иң беренче Тукай турында замандашлары әйткән сүзләрне анализлап китик әле. Алар бик күп. Һәрберсенең эчендә тирән мәгънә ята, олуг шагыйрьгә соклану сизелә.

Укучы.  Фатих Әмирхан Г.Тукай турында менә нинди сүзләр әйткән: “...Аны халык бик яшьләй үз шагыйре итеп таныды; аны аңлады, ул җырлаган нәрсәләрнең үз рухындагы нәрсәләр икәнен тойды...Шәхси тормыштан мәхрүм Тукаев үзенең шигырьләре, ул шигырьләрнең халык күңелендә яңгыраткан яңгырашы белән генә яшәде, шул гына аңа тормыш иде”.

Укучы. Ш.Бабич “Габдулла әфәнде Тукаев” исемле шигырендә күңелне җәлеп итәрлек юллар бар:

                       “Дөньяда бик аз буладыр чын  шагыйрь Габдулладай;

                        Ул – караңгы төндә яктырткан матур, ак тулган ай...

                        Алса, укыса халык шигырен аның – истә кала,

                        Һәм аның шигыре халыкның күңеленә зур хис сала...”

Укучы. “ Тукаев шикелле аз гына вакыт эшләп, шулкадәр зур шөһрәт казанган мөхәррир яки шагыйрь бик аз булыр... Төрле халыкларның әдәбият тарихларын актарып карасак, без аларның һичберсендә Тукаев шикелле тиз арада “халык шагыйре” булып киткән кеше таба алмыйбыз”.- дип яза Гали Рәхим. 

Әйе, Г.Тукай кебек кыска гына вакыт эчендә иҗат итеп, “халык шагыйре” булып киткән кеше сирәктер. Тукай үзе бер, сокланырлык, үрнәк алырлык шәхес.

Укытучы. Рәхмәт укучылар, бик әһәмиятле, тирән фикерләр тапкансыз.

б) “Чәчәкләр китерегез Тукайга”. Г.Тукай турында татар һәм тугандаш халыклар шагыйрьләренең шигырьләре.

Укытучы. Укучылар безнең татар һәм тугандаш халыклар шагыйрьләренең бик күп шигырьләре бар. Аларның һәрберсен укып, сөйләп китәргә була. Ләкин бу бер дәрестә генә без аларны карап китә алмыйбыз. Шулай да күңелләрнең иң түренә кереп урнашкан , соклану хисләре уяткан, Г.Тукайны чынбарлыкта ачып бирә алган шигырьләрнең кайберләре белән танышып китәрбез.

Укучылар шигырьләрне яттан сөйлиләр. (Шигырьләрдән өзекләр бирелә)

1. Габдулла Тукайга

Белмим, кайсы таулар күкрәгеннән
Һәйкәлеңнең ташы, тимере, –

Тик син үзең халык йөрәгеннән,

Халык мәхәббәте – синең исемең.

Халык гомере – синең гомерең.

                                                                   Әхмәт Фәйзи

2. Мостай Кәрим (башкорт халык шагыйре)

Тукайга

... Тукай җыры безнең белән килде,

Җыры ялкын аның бүген дә.

Тукай... Ул бит безнең якты йолдыз

Поэзиянең аяз күгендә.

3. Джовани Жерманетто (итальян язучысы)

Туры Тукай

Юк, үлмәдең, гакыллы ир, мәшһүр Тукай!

Тавышың яши кабатланып һәр буында,

Халкың кебек бөек, матур җырларыңдай

Даһилыгың яңгырап барыр гасырларга. 
                                           (Н.Хәмит тәрҗемәсе)

4. Гамил Афзал

Г.Тукайга

Илдә туган ил улы син, илдә яндың

                                  нур булып,

Ил күгендә яз идең, син, илдә калдың

                                 җыр булып.

Илне яклап яуга чыктың, ил иңендә

                                     изге син, -

Җанлы иттең, аңлы иттең, данлы иттең

                                     безне син.

Ил йөзендә күз идең син, ил уенда

                                     аң булып;

Кичләрендә моң буласың, көннәренә

                                      таң булып.

2. Г.Тукайның тормыш юлы һәм иҗаты буенча алган белемнәрне туплау:

а) Ятимлектә үткән балачак.

Бөек шагыйребез, якташыбыз Габдулла Тукай әнә шундыйлардан. Аның тормыш юлының авырлыгын, ятимлектә үткән балачагын белмәгән кеше юктыр.

 Г.Тукайның “Исемдә калганнар” әсәрен укыганыбыз хәтердә. Әтисе үлеп, әнисе кияүгә киткәч, ялгыз карчык кулына калып, нәни Габдулланың нинди җәбер, кыенлыклар күрүен, бигрәк тә, салкын кышта тышка чыгып, кире керә алмыйча, яланаяк бозлы идәндә басып торуын укып йөрәк әрнегәне, хәтта елаганым да истә. Әйе, Г.Тукайның язмышы җиңелләрдән булмаган. Шуңа да аның иҗатына битараф калу мөмкин түгел: һәрбер әсәрендә - тормыш мәгънәсе, һәрбер шигырендә - аерым фикер.

Әтисе үлгәндә, Габдулла бик кечкенә була әле. Ә менә әнисенең үлемен авыр кичерә ул. “Калдырыгыз , әниемне, тимәгез аңа,- дип кычкырып, әнинең җеназасы артыннан йөгердем”,- дип яза ул. 

Тәмам ятим калган бала кайларга гына бармый да, нинди генә юллар үтми: Кушлавыч, Өчиле, Җаек, Кырлай, Казан... Кеше гомере буена күргәннәрне кыска гына яшәү дәверендә үз җилкәсендә татырга туры килә аңа. Төрле гаиләләрдә, төрле шартларда яши ул. Үзенә карата җылылык түгел, күбрәк явыз караш, мыскыллау, читкә кагу тоя. Аның күңеле тулып, елаган чаклары да күп булгандыр. Әти-әни канаты астында, җылы өйдә, матур гаиләдә яшисе , әнинең җылы куйнына кереп бер сөйдерәсе килә дә бит... Юк шул, Г.Тукайга бу бәхет бик аз бирелә. Сабый күңеле тагын сына, ләкин шул ук вакытта тормыш җилләренә каршы көрәшә:

“Азмы какканны вә сукканны күтәрдем мин ятим?!

Азрак  үстерде сыйпап тик маңлаемнан милләтем,-“ дип яза шагыйрь. Г.Тукайны халык үстерә, аңа назын бирә, зирәк һәм акыллы улы итә. Аның киләчәктә үзенә хезмәт итәрен белгән кебек, аны ташламаган.

б)  Г.Тукай- татар әдәбияты күгендә янган иң якты йолдыз. 

Габдулла Тукай... Йөз меңнәрчә кешеләр горурлык белән искә алалар бу исемне. Габдулла Тукай – татар әдәбияты күгендә янган якты йолдызларның иң зурысы. Ул – бөек шагыйрь. 

 Габдулла Тукай үзенең әсәрләрендә халыкның авыр тормышын чагылдыра. Туган ягына һәм аның кешеләренә дан җырлый, әкиятләре, җырлары белән балачактан күңелендә калган халкы турында олылап яза.

Тукай – һәр буын тарафыннан тигез хөрмәт ителәчәк шагыйрь. Ул сине туган көнеңнән алып гомереңнең ахырына чаклы озата килә. Гомер эчендә син аңа әллә ничә тапкыр мөрәҗәгать итәсең. Сабый  вакытта күңелеңә синең “Су анасы” шом сала, төштә “Шүрәле”се кытыклап, тәңгәгә тия. Ә иртәләрен “Туган тел”ен көйлисең.

Балалар өчен язган әсәрләрен Г.Тукайдан соңгы буын да үз итте. Ул XX гасыр башында татар балалар әдәбиятын яңа югарылыкка күтәрде. Аның җитмешкә якын әсәре балаларга багышланган. Ул каләм әһеленнән балаларның ни көткәнен яхшы белә, аларның күңел дөньясын тирәнтен аңлый. Бу аның әсәрләренең бала күңеленә барып җитүен тизләтә, туган телдә тәрбия һәм белем алган һәр татар баласының күңел байлыгына әверелә.

в)  Г.Тукай – гасырлар буена саклана алырлык, буыннан-буынга күчеп сөйләнерлек әсәрләр авторы.

Укытучы. Габдулла Тукайның җиде еллык иҗат гомере батырлыктан тора. Иҗатта батырлык!.. Нәрсә ул иҗатта батырлык? Язучының батырлыгы – хакыйкатьне курыкмый әйтү, ягъни турыдан-туры ачып бирү.

     Туганнан алып, дөнья куйганчыга кадәр бөек шагыйребез халык арасында була. Аның холкындагы, табигатендәге безгә истәлекләрдән мәгълүм булган сыйфатлары төрле ситуацияләрдә ачыла. Талантлы һәм горур, туры сүзле, хәтта бәгырьсез дәрәҗәдә туры сүзле, үзенең урынын яхшы аңлаган, дусларын яраткан, хатын-кызга кырысрак һә беркадәр кыюсыз мөнәсәбәтле, киң карашлы, тирән белемле – тормыш Габдулла Тукайны шундый итеп тәрбияли. Нинди генә авырлыклар күрсә дә, беркайчан да икейөзлеләнмәгән, һәрчак үзенең туры юлы буйлап атлаган. Кыска гына гомере эчендә халкыбызга мәңге югалмаслык, берни белән дә чагыштырып булмаслык кыйммәткә ия булган мирас, зур хәзинә калдырган. Башка бернинди халык әдәбиятында да мондый искиткеч байлык юктыр. Ятим калганнан соң, тормыш юлында очраган һәр яхшы кешене үзенең туганыдай күргән, үсә төшкәч, аралашкан кешеләрен якын иткән, ә инде аерым фикерле шәхес булгач, үзенә карата  бераз гамьсез булган милләтен дә яраткан. 

Габдулла Тукай, үзенең бөтен татар шагыйрьләре өчен остаз булып әвереләчәген,үз исемендәге бүләкнең иң дәрәҗәле бүләк булачагын, туган көннәре шигырь бәйрәме итеп үткәреләчәген иң матур хыялларында да күз алдына китерми. Халык рәхмәте Тукайга, шул рәвешчә, тарихлар аша узып барып җитте.

г) Г.Тукай -- әдәбиятыбыз күгендә янган иң якты йолдыз!

Укытучы. Сөекле шагыйребезгә быел 120 яшь тула. Габдулла Тукай поэзиясен, аның тормыш юлын өйрәнү, шагыйрьнең исемен мәңгеләштерү җәһәтеннән республикабызда һәм мәктәбебездә күп эшләр башкарыла. Шагыйрьнең туган көнендә аның Кушлавычтагы, Кырлайдагы музейларына сәяхәтләр оештырыла. Габдулла Тукай тормышы белән бәйле һәр урын, аның истәлеген саклаучы һәр музей аны безгә тагын да якынайта.

Габдулла Тукай – безнең яраткан шагыйребез. Ул бүген дә безнең белән, безнең арада. Мин ышанам , аның үлемсез исеме яңа буыннар белән киләчәккә атлар. Аның музейлары Тукай рухын саклар һәм  яшьләрне яңа  иҗат биеклекләренә рухландырыр. 

Г.Тукай үзе исән вакытта кадере аз булсада, сөекле шагыйребезнең инде ничәнче буын укучыны, аңа табынучысы, аннан үрнәк алучысы, шәкерте бар. Алар барысы да  Г.Тукайның туганнары: апалары, абыйллары, әби-бабалары, әтисе, әнисе... чөнки, Габдулла Тукай – халкыбызның үз баласы.

III. Укучыларның мөстәкыйль инша язулары.

1. Укучыларның Г.Тукайга багышлап язган шигырьләрен сөйләүләре.

	 Тукайга

Газиз халкың , сине сөеп,

Мәрмәр таштан һәйкәл куйган.

Йодрык кадәр йөрәгеңә

Күпме кичерешләр сыйган.

Сабыйчакның рәхәтлеген

Күңелкәең бик аз тойган.

Язмыш сиңа сынауларның

Авырларын сайлап куйган.

Якташыбыз булганың өчен

Горурланам чын йөрәктән.

Безнең юллар туфрагында

Нәни эзләрең калган.

Кимсетү һәм начарлыклар

Башкаеңа мулдан килгән.

Һәрвакытта тугъры дустың –

Үткен каләм синең белән.

Синең күңел – баланыкы,

Ут йөрәгең – яна дөрләп.

Ә каләмең, бертуктамый,

Яза, бии, алга өндәп.

Хис һәм туры фикереңне,

Курыкмыйча һәм нык торып,

Әйтә алдың: хәзер алар

Яңгырыйлар шигырь булып.

Милләтебез Горурлыгы,

Арчабызның бөек даны.

Баш иябез сиңа, Тукай,

Син - әдәбиятыбыз ханы!

                     Абдрахманова Гөлгенә

	Тукайга килдем!
               Тукайга килдем бүген мин

Чәчәкләр алып килдем.

Изге туган туфрагыңа

Баш иям Тукай бүген.

[image: image1.wmf]Язмыш шулай язган күрәсеңдер,

Бәлки гаепледер шул заман.

Сабый чактан рәхәт күрмәгәнсең,

Көрәш белән яндың син һаман.

Күңелләрдә дәрт һәм көч уята

Тукай синең  шигъри моңнарың.

[image: image2.wmf]Зурлый халкың, илең дан тарата

Йөрәгеңдә кыз һәм улларың.

Буыннардан- буыннарга күчә

Синең мирас, синең иҗатың.

Заманалар үзгәрсә дә бүген

Тарих үзе зурлый – Син хаклы!

Тукайга килдем бүген мин

Чәчәкләр алып килдем.

Бөек Тукай синең алда

Баш ия халкың, илең.

                           Котлызаманова Адилә

	Онытылмас мирас

Тау башына салынгандыр безнең авыл

Бер чишмә бар, якын безнең авылга ул.

Авылымның ямен, суын тәмен беләм

Шуңа күрә сөям җаным, тәнем белән.

                                         Г.Тукай

Авылымның яме, матурлыгы,

Тәмле сулы салкын чишмәсе

Тукаена яшәү көче биргән

Һәм саекмас иҗат чишмәсе.

И, Тукаем, исән әле синең чишмәң,

Ташып ага тауга каршы бик җиңелдән.

Изге чишмә суына мин башым иям

Эчкән саен аның суын, бик сөенәм.

Иҗатың да шул чишмәдәй ургылып ага

Омтыладыр бөеклеккә, югарыга.

Тормыш юлың яшь буынга якты мирас

Бу дөньяда бөек шагыйрь онытылмас!

Төнлә балкыр кара күктә туп-тулы ай,

Көндез исә, яктыртадыр зур кояшкай.

Һичбер булмас караңгылык бу дөньяда,

Чөнки яши безнең белән – Бөек Тукай!

Камалиев Руслан


	


2. Укучыларның шагыйрь турында фикерләре.

IV. Йомгаклау.

1. Укучыларның иншаларын җыеп алу.

2. Эшләрне анализлау һәм конкурска тәкъдим итү.

3. Укучыларның иншаларын тикшерү.

“Тукай – халык  күңеле көзгесе”

(Г.Тукайга багышланган “Йолдыз сәгате” уен-кичә)

   Г.Тукайның тормыш юлын, иҗатын өйрәнгәч, әсәрләрен анализлагач, китап укучылар конференцияләре,әдәби кичәләр үткәрелә. Мин югары класс укучылары белән “Йолдызә сәгате” уенын үткәрдем.Уенга X,XI класстан 6 укучы алына. Алар үзләренә шул ук класслардан 6 ярдәмче сайлый.Залга башта тамашачы кереп урнаша. Алып баручы уенда катнашучыларны чакыра һәм аларның кайсы йолдызлыкта туулары, аларга хас сыйфатлар турында сөйли.Катнашучы укучыларның өстәлләренә 1,2, 3, 4, 5 саннары куела. Сорауларга уенчы һәм ярдәмче дә дөрес җавап бирсә, өстәлгә йолдыз беркетелә һәм ул өстәл бер адым алга күчә.Ярдәмчесенең генә җавабы дөрес булса, йолдыз бирелми, өстәл дә алга күчми.Төп уйнаучы җавап бирсә, өстәл бер адым алга күчә, йолдыз бирелми.

Уен барышы.

I тур

Алып баручы. Магнит тактасына 5 шагыйрьнең портреты беркетелгән, номер куеп, исемнәре язылган.

1.Һ.Такташ

2. М.Җәлил.

3. Г.Афзал.

4. Г.Тукай.

5. Р.Харис

Сорау: Шушы шагыйрьләрнең кайсысы дөнья-мохит белән яшьли каршылыкка керергә туры килә?. “Ялкынлы протестант, катгый гаепләүче, бөек тәнкыйтьче” буларак, яңаны бөтен кискенлеге белән кадимлеккә каршы куярлык көч таба шагыйрь. Ул һәр төрле кабахәтлекне гаепли, дөньяга кискен карашын белдерә.

Җавап: 4.Г.Тукай.

Алып баручы.Мин сезгә берничә шагыйрьнең биографиясеннән берәр җөмлә укыйм. Кайсысы Г.Тукайныкы?

1. “Спаз өязе сыркыды авылында урта хәлле крестьян гаиләсендә туа. Кечкенәдән үк әдәбият укырга, җырлар, такмаклар чыгарырга ярата.”

2. “Оренбург губернасы Мостафа авылында мостафа исемле крестьян гаиләсендә 6нчы бала булып дөньяга килә.”

3. “Актаныш районы Такталачык авылында урта хәлле крестьян гаиләсендә туа. Г.Тукай һәм Һ.Такташ шигырьләре тәэсирендә үзе дә каләм тибрәтә башлый.”

4. “ Богдашкино районы Зирекле Күл авылында укытучы гаиләсендә туган. Арча педагогия училищесында рус теле һәм әдәбияты укыта.”

5. “Ул бик күпләр озын гомер кичереп күрмәгәннәрне башыннан үткәрә. 1986нчы елда Кушлавыч авылында дөньяга килә. Сабый чактан ук ятим кала, кулдан-кулга күчеп, гомер итә.”

Җавап: 5 (кабаттан укыла)

Алып баручы. Г.Тукай Казанда “Әл-ислах” газетасында эшли. Ул газетаны кем җитәкли?

1. Г.Камал.

2. Ф.Әмирхан. 

3. К.Мотыйгуллин.

4. Г.исхакый.

Җавап: 2 Ф.Әмирхан.

Алып баручы. Г.Тукайның беренче иҗат иткән шигыре?

1. “Өзелгән өмид”.

2. “Китмибез!”

3. “Гыйлемнең бакчасында күңел ачып йөрик...”

4. “Сорыкортларга”.

Җавап: 3. “Гыйлемнең бакчасында күңел ачып йөрик...”дигән юл белән башланган исемсез шигыре. 

Алып баручы. Бу өзек Г.Тукайның кайсы шигыреннән алынган?
Көзге төн. Мин йоклый алмыйм. Өй түрендә җил җылый; 

Җил җыламый, ач үлемнең куркусыннан ил җылый.

1.”Шагыйрь.”

2. “Көзге җилләр”

3. “Буран”

4. “Сорыкортларга”

Җавап: 2. “Көзге җилләр”

Алып баручы. Укылачак хикәянең исемен атагыз.

Казанның карт бер хәзрәтенең тиле-миле генә надан бер мәхдүме урамнан бара икән; шулвакыт бер тәрәзәдән берничә татар яшьләренең җыелышып күмәч белән сыр (эремчек) ашаганнарын күргән.

Бу эш рамазан шәрифтә һәм дә көпә-көндез эшләнгәнгә, мәхдүм, вакыт үткәрмичә өенә кайтып, атасына:

—Әти, әнә тегендә Гариф меәззиннең күзлекле угылы үзенең  иптәшләрен җыйган да, рамазан шәрифтә көпә-көндез сабын ашап утыралар,— дип жалува бирә.

Шуннан берничә көн генә соң карт хәзрәт мәсҗедтә сөйләгән вәгазе артыннан ушбу түбәндәге сүзләрне сөйли:

—Җәмәгать, ахыр заман җитте, яшьләр  бозылды, әнә теге Гариф мөәззиннең күзлекле угылы үзенең иптәшләре белән    рамазан шәрифтә    көпә-көндез сабын ашыйлар икән,   бу эшне   минем мәхдүм үз күзе белән күреп каткан. Әнәтерәк   Гариф меәззиннең   күзлекле угылы:  «Әйдәгез,  ашыйк»,— дип әйтә икән, иптәшләре дә ашый икән.

Мәсҗедтәге халык вәлвәләгә төшәләр.

Шулай торганда, яшь бер хәзрәт тамак тебе белән генә:

— Хәзрәт, ашасалар ни булган? Сабын әтгыймәдән түгел. Ул рузаны бозмый,— дип куя.

1. “Акыллы башлар”

2.”Сабын ашаганнар”

3. “Гыйшык уты”

4. “Халык моңнары”

Җавап: 2.”Сабын ашаганнар”

Алып баручы. Г.Тукайның “Өзелгән өмид” шигыре кайсы лирикага карый?

1. модернистик.

2. романтик.

3. реалистик.

Җавап: 2. романтик.

Алып баручы. Г.Тукайның “Милли моңнар” шигыренә нинди көй көйләнә?

1. “Әллүки”

2. “Кара урман”

3. “Зиләйлүк”

4. Сөй гомерне”

Җавап: 1. “Әллүки”

Алып баручы. “...Аны халык бик яшьләй үз шагыйре итеп таныды; аны аңлады, ул җырлаган нәрсәләрнең үз рухындагы нәрсәләр икәнен тойды...” Бу сүзләрне Г.Тукайның замандашларыннан кайсы әйткән?

1.С.Рәмиев.

2. Ф.Әмирхан.

3. С.Сүнчәләй.

4. Г.ибраһимов.

Җавап: 2. Ф.Әмирхан.

Финишка килеп җиткән, иң күп йолдыз алган 4укучы ярдәмчеләре белән II турга үтә. Уеннан чыгучы 1укучыга һәм аның ярдәмчесенә Г.Тукай китабы бүләк итеп бирелә.  

II тур

Хәрефләр язылган 10 шакмак чәчелә. 1минут эчендә шул хәрефләрдән иң озын сүз төзергә кушыла. (Уенда тамашачылар да катнаша ала.Аларга бер хәреф өстәү мөмкинлеге бирелә).

Тамашачы белән уен. Өстәлгә тартма куела. Анда нәрсә куелганы билгеле түгел.Алга чыккан тамашачы алып баручыга сораулар бирә. Алып баручы “әйе”, “юк” дип җавап бирә. Бүләкнең исеме билгеле булганчы, уен дәвам итә. Дөрес җавап әйткән тамашачы бүләкне үзенә ала.

Ярдәмче укучылар белән уен. Уенда катнашучы укучылар өчен 5тартма әзерләп куелган. Иң озын сүз язган ярдәмче укучыга бер йолдыз тапшырыла. Аның 3 тартма ачарга хокукы бар. Ул һәр тартманы ачканда, берәр йолдызын бирә. Иң кыска сүз төзүче, иң аз йолдызлы 2 укучы уеннан чыга. Аларга бүләкләр тапшырыла.

III тур

Алып баручы. Г.Тукайның иң беренче эшләгән эше?

1. хәреф җыючы.

2. хәлфәлек.

3. мөхәррир.

4. сатучы.

Җавап: 1. хәреф җыючы.

Алып баручы. Г.Тукайның автобиографик повесте исеме?

1. “Хәтирәләре”

2. “Исемдәгеләр”

3. “Габдулла Тукай”

4.”Исемдә калганнар”

Җавап: 4. “Исемдә калганнар”

Алып баручы. Г.Тукай рус әдипләреннән кемнәрнең иҗатларын өлге итеп ала?

1.А.Пушкин.

2. А.Ахматова.

3. Есенин

4.М.Лермонтов

Җавап: 1.А.Пушкин, 4. М.Лермонтов.

Алып баручы. Г.Тукайның әсәрләрендәге  өзектә нинди сурәтләү чаралары кулланылган?

а) “—Алар арасында богдай арасындагы берничә борчак кеби, берничә минем шикелле ир балалар да бар иде.

-- Сабира апаның идәннән сәкегә котырган шикелле йөгерүен вә кая барып бәрелгәнен дә белмәгән һәм күзләре әллә нинди коточкыч булып акайганын күргәч, аның урактан “җенләнеп” авырып кайтканын белдем. (“Исемдә калганнар”)

1. Сынландыру

2. Чагыштыру

3. Эпитет

4. Пейзаж 

Җавап: 2. Чагыштыру

б) “Ак, кызыл, ал, сап-сары, зәңгәр, яшелдән чәчкәләр,

     Һәр тарафка тәмле исләр чәчкәли бу чәчкәләр. (“Шүрәле”)
Җавап: 3. Эпитет.

Алып баручы. Кайсы галимнәребез Г.Тукайның тормыш юлын һәм иҗатын өйрәнеп, аның турында фәнни хезмәтләр яза?

1. Ф.Әмирхан

2. И.Нуруллин

3. М.Гайнетдин

4. Җ.Вәлиди.

Җавап: 2. И.Нуруллин.

Алып баручы. Г.Тукай иҗатына багышланып иҗат ителгән “Кырлай” симфоник әсәрен кем яза?

1. С.Сәйдәшев

2. Ф.Яруллин

3. Бакый Урманче

4. Н.Җиһанов

Җавап: 4.Н.Җиһанов.

Алып баручы. Г.Тукай иҗатына багышланган скульптуралар ясаган атаклы сынчы?

1. С.Сәйдәшев

2. Ф.Яруллин

3. Бакый Урманче

4. Н.Җиһанов

Җавап:3. Бакый Урманче.

Финишка җиткән, иң күп йолыз җыйган 2 уйнаучы, ярдәмчеләре белән, IV турга уза. Уеннан чыккан укучыларга бүләкләр тапшырыла. 

IV тур

Сорыкортларга сүзендәге хәрефләрдән сүзләр төзергә. Бер минут вакыт эчендә кем күпме сүз төзи ала? Җиңүче билгеле була. Җиңүче һәм җиңелүчегә, аларның ярдәмчеләренә бүләкләр бирелә. Җиңүче укучы теләкләрен әйтә.
